
6 करोड़ से अधिक लाभार्थियो ंको मिल रहा 5 लाख रुपये वार्षिक स्वास्थ्य बीमा का लाभ 
प्रधानमंत्री ने आयषु्मान भारत की आठवी ंवर्षगाठं पर इसकी सफलता पर प्रकाश डाला

नई दिल्ली। पीआईबी। प्रधानमंत्री नरेंद्र मोदी 
ने बुधवार आयुष्मान भारत की उपलब्धियों पर 
प्रकाश डाला, क्योंकि इस पहल को शुरू हुए 
आठ साल पूरे हो गए हैं।
प्रधानमंत्री ने कहा कि यह योजना आठ वर्ष 
पहले इस विचार के साथ शुरू की गई थी 
कि प्रत्येक भारतीय को उच्च गुणवत्ता वाली 
और किफायती स्वास्थ्य सेवा मिलनी चाहिए। 
उन्होंने बताया कि आज 6 करोड़ से अधिक 
लाभार्थियों को 5 लाख रुपये वार्षिक स्वास्थ्य 
बीमा का लाभ मिल रहा है, जिससे यह विश्व 
की सबसे बड़ी स्वास्थ्य योजना बन गई है। 
मोदी ने कहा कि इस पहल से चिकित्सा खर्चों 
में रिकॉर्ड बचत हुई है, जिससे निर्धन और 
मध्यम वर्ग को लाभ मिला है। प्रधानमंत्री ने इस 

बात पर बल दिया कि स्वास्थ्य सेवा हर घर 
तक पहुंच रही है। उन्होंने बताया कि आयुष्मान 
आरोग्य मंदिरों में अब तक 500 करोड़ से 
अधिक लोग आ चुके हैं, जिससे जमीनी स्तर 
पर प्राथमिक स्वास्थ्य सेवा सुदृढ़ हो रही है। 
उन्होंने आयुष्मान भारत के सभी लाभार्थियों को 
शुभकामनाएं भी दीं। प्रधानमंत्री ने एक्‍स पर 
एक पोस्ट में साझा करते हुए कहा कि "आठ 
वर्ष पहले, आयुष्मान भारत योजना इस विचार 
के साथ शुरू की गई थी कि प्रत्येक भारतीय की 
उच्च गुणवत्ता वाली और किफायती स्वास्थ्य 
सेवा तक पहुंच होनी चाहिए।" आज 60 करोड़ 
से अधिक लाभार्थियों को 5 लाख रुपये के 
वार्षिक स्वास्थ्य बीमा का लाभ मिल रहा है, 
जिससे यह दुनिया की सबसे बड़ी स्वास्थ्य 

योजना बन गई है। इससे चिकित्सा खर्चों में 
रिकॉर्ड बचत संभव हुई है, जिससे निर्धन और 
मध्यम वर्ग को लाभ हुआ है। स्वास्थ्य सेवाएं 

आज हर घर तक पहुंच रही हैं। आयुष्मान 
आरोग्य मंदिरों में अब तक 500 करोड़ से 
अधिक लोग आ चुके हैं, जिससे जमीनी स्तर 

पर प्राथमिक स्वास्थ्य सेवा को मजबूती मिल 
रही है। आयुष्मान भारत के सभी लाभार्थियों को 
मेरी हार्दिक शुभकामनाएं।

प्रधानमंत्री ने आयरु्वेद दिवस की शुभकामनाएं दी ं
प्रधानमंत्री नरेंद्र मोदी ने आयुर्वेद दिवस के अवसर पर सभी नागरिकों को हार्दिक शुभकामनाएं दी हैं। परंपरागत चिकित्सा 
के शाश्वत ज्ञान पर प्रकाश डालते हुए, प्रधानमंत्री ने कहा कि आयुर्वेद केवल एक उपचार पद्धति नहीं है, बल्कि एक 
स्वस्थ और संतुलित जीवनशैली का सशक्त माध्यम है। उन्होंने सभी लोगों से इस समृद्ध विरासत को अपनाने के अपने 
संकल्प को मजबूत करने का आह्वान किया। इस अवसर पर, पीएम मोदी ने आयुर्वेद के समग्र स्वरूप पर बल देते हुए एक 
संस्कृत सुभाषितम भी साझा किया। प्रधानमंत्री ने एक्स पर पोस्ट किया कि "आयुर्वेद दिवस की सभी देशवासियों को हार्दिक 
शुभकामनाएं! आयुर्वेद केवल उपचार की पद्धति नहीं, बल्कि स्वस्थ और संतुलित जीवन शैली का एक सशक्त माध्यम है। 

आइए, अपनी इस समृद्ध विरासत को अपनाने का संकल्प और मजबूत करें।" आयुर्वेद वह विज्ञान है जिसमें यह बताया गया है कि मनुष्य के लिए 
किस प्रकार की जीवनशैली लाभकारी है और किस प्रकार की हानिकारक, जीवन को सुखी या दुखी क्या बनाता है, स्वस्थ जीवन और रोगग्रस्त 
जीवन में क्या अंतर है, और दीर्घ एवं स्वस्थ जीवन के लिए क्या अपनाना चाहिए और क्या नहीं अपनाना चाहिए। इसमें जीवनकाल की प्रकृति 
और मात्रा पर भी विस्तारपूर्वक चर्चा की जाती है।

एशियाई खेल 2026
मीराबाई चानू ने सिल्वर जीतकर खत्म किया पदको ं

का सूखा, भारत के खात ेमें आए कई पदक
नई दिल्ली। एजेंसी। जापान के आइची-
नागोया में खेले जा रहे एशियाई 
खेल 2026 के पांचवें दिन भारतीय 
भारोत्तोलक (वेटलिफ्टर) मीराबाई चानू 
ने इतिहास रचते हुए रजत पदक (सिल्वर 
मेडल) अपने नाम किया। महिलाओं 
की 49 किग्रा वर्ग स्पर्धा में मीराबाई ने 
स्नैच में 87 किग्रा और क्लीन एंड जर्क 
में 111 किग्रा के साथ कुल 198 किग्रा 
भार उठाकर सिल्वर मेडल हासिल किया। 
इसके साथ ही मीराबाई ने एशियाई खेलों में 
अपना पहला पदक हासिल कर पदकों का 
सूखा खत्म किया और कर्णम मल्लेश्वरी के 

बाद एशियन गेम्स में वेटलिफ्टिंग पदक जीतने 
वाली दूसरी भारतीय महिला बनीं। जय मीना ने 
पुरुष एकल के सेमीफाइनल में पहुंचकर कांस्य 
पदक (ब्रॉन्ज मेडल) जीता। यह एशियाई 
खेलों के इतिहास में सॉफ्ट टेनिस में भारत का 
पहला पदक है। महिला स्कीट टीम (राइजा 
ढिल्लों, परीनाज़ धालीवाल और माहेश्वरी 
चौहान) ने ब्रॉन्ज मेडल जीता। पुरुष स्कीट 
टीम (अनंतजीत सिंह नरुका, मैराज अहमद 
खान और भवतेघ सिंह गिल) ने भी ब्रॉन्ज 
मेडल अपने नाम किया। मनु भाकर महिलाओं 
की 10 मीटर एयर पिस्टल स्पर्धा के फाइनल में 
पहुंचीं, लेकिन वह 5वें स्थान पर रहीं। भारतीय 

महिला हॉकी टीम ने पूल B के मुकाबले में 
थाईलैंड को 20-1 से एकतरफा शिकस्त दी। 
भारतीय पुरुष टीम ने बांग्लादेश को 48-25 
से और महिला टीम ने ईरान को 37-23 
से हराया। अभय सिंह और वीर चोटरानी ने 
अपने-अपने राउंड ऑफ 32 मैच जीतकर 
अगले दौर में जगह बनाई।

दिल्ली से मानसून की विदाई

2002 के बाद सबसे जल्दी लौटी बारिश
नई दिल्ली। एजेंसी। भारतीय मौसम विज्ञान 
विभाग (IMD) के अनुसार, 23 सितंबर 
को दक्षिण-पश्चिम मानसून दिल्ली और 
उत्तर-पश्चिम भारत के अधिकांश हिस्सों 
से वापस लौट गया है। यह साल 2002 
के बाद (जब मानसून 20 सितंबर को 
लौटा था) दिल्ली से मानसून की सबसे 
जल्दी वापसी है। सामान्य तौर पर दिल्ली 
से मानसून की वापसी की तारीख 25 
सितंबर मानी जाती है।
दिल्ली के अलावा पंजाब, हरियाणा, राजस्थान, 
गुजरात और पश्चिमी उत्तर प्रदेश के कई हिस्सों 
से भी मानसून की विदाई हो चुकी है। मानसून 
के जाने के बाद दिल्ली में मौसम शुष्क रहेगा। 
दिन में तेज धूप के कारण हल्की गर्मी रह 
सकती है, जबकि रातों में ठंडक बढ़ने लगेगी। 
मानसून की विदाई के साथ ही दिल्ली में हवा 

की गुणवत्ता (AQI) में गिरावट दर्ज की जाने 
लगी है।

SIR को रद्द करें 
नई दिल्ली। एजेंसी। पूर्व चुनाव आयुक्त 
अशोक लवासा ने मतदाता सूचियों के विशेष 
गहन पुनरीक्षण की प्रक्रिया को लेकर उठाए 
जा रहे सवालों का समर्थन किया है। लवासा 
का कहना है कि हालांकि यह प्रक्रिया तकनीकी 
या कानूनी रूप से सही ठहराई जा रही हो, 
लेकिन जिस तरह से करोड़ों नाम मतदाता 
सूची से हटाए गए हैं, वह जनहित और 
लोकतांत्रिक सिद्धांतों के खिलाफ है। लवासा 
ने आगाह किया कि इस तरह के कदमों से 
आम मतदाताओं में भ्रम, अनिश्चितता और 
लोकतांत्रिक प्रक्रिया के प्रति अविश्वास की 
स्थिति पैदा होती है।

कलेक्टर ने रिकॉर्ड रूम एवं सहायता 
कें द्र का किया आकस्मिक निरीक्षण

रिकॉर्ड की सुरक्षा और व्यवस्थित रखरखाव के लिए व्यवस्थाएं करें मजबतू

कलेक्टर शिवम वर्मा ने बुधवार कलेक्टर 
कार्यालय स्थित रिकॉर्ड रूम का 
आकस्मिक निरीक्षण कर वहां अभिलेखों 
के रख-रखाव एवं सुरक्षा व्यवस्थाओं 
का जायजा लिया। उन्होंने रिकॉर्ड रूम 
में संधारित विभिन्न शासकीय अभिलेखों 
की स्थिति, उनके व्यवस्थित रख-रखाव 
तथा रिकॉर्ड की सुरक्षा के संबंध में 
अधिकारियों से जानकारी प्राप्त की।
कलेक्टर वर्मा ने निर्देश दिए कि रिकॉर्ड रूम 
को और अधिक व्यवस्थित एवं सुरक्षित बनाया 
जाए। उन्होंने महत्वपूर्ण एवं पुराने शासकीय 
अभिलेखों को सुरक्षित रखने के लिए पर्याप्त 
रैक एवं अन्य आवश्यक व्यवस्थाएं सुनिश्चित 
करने को कहा। उन्होंने रिकॉर्ड को व्यवस्थित 
ढंग से वर्गीकृत कर सुरक्षित रखने, अनधिकृत 
व्यक्तियों के प्रवेश को नियंत्रित करने 
तथा रिकॉर्ड की सुरक्षा के लिए आवश्यक 
निगरानी एवं संरक्षण व्यवस्था प्रभावी बनाने 
के निर्देश दिए। उन्होंने कहा कि महत्वपूर्ण 
शासकीय दस्तावेजों का सुरक्षित संधारण 
अत्यंत आवश्यक है, इसलिए रिकॉर्ड रूम की 

व्यवस्थाओं की नियमित समीक्षा भी की जाए। 
कलेक्टर ने कलेक्टर कार्यालय में नागरिकों की 
सुविधा के लिए बनाए गए सहायता केंद्र का भी 
निरीक्षण किया। 
उन्होंने सहायता केंद्र के माध्यम से नागरिकों 
को उपलब्ध कराई जा रही सुविधाओं और 
मार्गदर्शन की जानकारी ली। इस दौरान उन्होंने 
सहायता केंद्र पर आए नागरिकों से सीधे संवाद 
कर उनकी समस्याओं, आवश्यकताओं तथा 
उन्हें मिल रही सहायता के संबंध में फीडबैक 
भी लिया। उन्होंने अधिकारियों को निर्देश दिए 
कि कलेक्टर कार्यालय में आने वाले प्रत्येक 
नागरिक को आवश्यक जानकारी एवं उचित 

मार्गदर्शन सहजता से उपलब्ध हो। विभिन्न 
शाखाओं एवं सेवाओं से संबंधित जानकारी के 
लिए नागरिकों को अनावश्यक रूप से इधर-
उधर भटकना न पड़े तथा उनकी समस्या को 
संबंधित अधिकारी अथवा शाखा तक पहुंचाने 
में सहायता केंद्र प्रभावी माध्यम के रूप में 
कार्य करें। कलेक्टर वर्मा ने कहा कि सहायता 
केंद्र का मूल उद्देश्य नागरिकों को सरल, 
सहज और सम्मानजनक तरीके से सहायता 
उपलब्ध कराना है। नागरिकों की सुविधा को 
सर्वोच्च प्राथमिकता देते हुए सहायता केंद्र की 
कार्यप्रणाली को और अधिक प्रभावी बनाया 
जाए।

स्वतंत्र लोकतंत्र । संवाददाता 
इंदौर

स्वास्थ्य जागरूकता अभियान

आयरु्वेद अपनाने से स्वस्थ 
जीवन की ओर बढ़ते कदम

11वें राष्ट्रीय आयुर्वेद दिवस के उपलक्ष्य 
में 23 सितंबर को 25 शासकीय आयुर्वेद 
औषधालय, आयुष विंग एवं एकीकृत 
आयुष चिकित्सालय द्वारा जिला प्रशासन 
इंदौर के जिलाधीश शिवम वर्मा एवं जिला 
आयुष अधिकारी डॉ. हंसा बारिया के 
निर्देशन में स्वास्थ्य जागरूकता कार्यक्रम 
आयोजित किया गया।
कार्यक्रम में विभिन्न विद्यालय में अध्ययनरत 
बच्चों एवं स्कूल स्टाफ का स्वास्थ्य परीक्षण 
किया गया। परीक्षण के बाद आवश्यक स्वास्थ्य 
संबंधी परामर्श एवं औषधियों का वितरण किया 
गया। बच्चों को स्वस्थ जीवनशैली के लिए 

दिनचर्या, ऋतुचर्या, स्वास्थ्यवर्धक आहार एवं 
उचित विहार के महत्व की जानकारी दी गई। इस 
दौरान विद्यार्थियों को योग के महत्व से अवगत 
कराते हुए विभिन्न योग मुद्राओं एवं अभ्यासों 
से अवगत कराया गया, साथ ही आयुर्वेद और 
योग को दैनिक जीवन का हिस्सा बनाने के 
लिए बच्चों को प्रेरित किया गया। कार्यक्रम में 
स्वास्थ्य कार्यक्रम की सराहना करते हुए कहा 
कि विद्यार्थियों को समय-समय पर आयुर्वेद 
एवं स्वस्थ जीवनशैली के प्रति जागरूक किया 
जाना अति आवश्यक है। आंगनवाड़ी केंद्रों 
में भी स्वास्थ्य शिविर आयोजित किया गया। 
शिविर में प्रभारी चिकित्साधिकारी, सीएएमओ, 
पैरामेडिकल स्टॉफ द्वारा द्वारा किशोरियों, 
महिलाओं का स्वास्थ्य परीक्षण कर रोगानुसार 
आवश्यक उपचार एवं परामर्श दिया।         

स्वतंत्र लोकतंत्र । संवाददाता 
इंदौर

वडनगर से वाराणसी सेवा यात्रा का 
इंदौर में उत्साहपूर्ण स्वागत किया

 मानपुर में रा�त्र विश्राम के बाद यात्रा देवास जिले के लिए रवाना

प्रधानमंत्री नरेंद्र मोदी के जनसेवक के 
रूप में 25 वर्ष पूर्ण होने के उपलक्ष्य 
में आयोजित सेवा संकल्प अभियान 
के अंतर्गत वडनगर से वाराणसी तक 
निकाली जा रही सेवा संकल्प यात्रा का 
इंदौर जिले में उत्साहपूर्ण एवं आत्मीय 
स्वागत किया गया। जनसेवा, सुशासन 
और प्रधानमंत्री नरेंद्र मोदी के 25 वर्षों 
के सार्वजनिक जीवन एवं कार्यों की 
जानकारी जन-जन तक पहुंचाने के 
उद्देश्य से निकली यह यात्रा अनेक जिलों 
से होकर आगे बढ़ रही है।
वडनगर से प्रारंभ हुई सेवा यात्रा ने 22 सितंबर 
को इंदौर जिले में महू विधानसभा क्षेत्र के ग्राम 
आसुखेड़ी से प्रवेश किया। इसके बाद यात्रा 
शेरपुर और दर्जनपुरा होते हुए मानपुर पहुंची, 
जहां यात्रियों का उत्साहपूर्ण स्वागत किया 
गया तथा रात्रि विश्राम कराया गया। ग्रामीण 
क्षेत्रों में जगह-जगह स्वागत मंच बनाए गए, 
जहां स्थानीय नागरिकों एवं जनप्रतिनिधियों 
ने यात्रियों का आत्मीय अभिनंदन किया। इस 
दौरान अपर कलेक्टर नवजीवन विजय पंवार, 

श्रवण सिंह चावड़ा सहित अन्य जनप्रतिनिधि, 
एसडीएम राकेश परमार सहित अन्य अधिकारी 
भी साथ थे। मानपुर प्रवास के दौरान सेवा 
यात्रा में शामिल सदस्यों ने विभिन्न जनसेवा 
एवं सामाजिक गतिविधियों में सहभागिता की। 
यात्रियों ने वृक्षारोपण एवं स्वच्छता अभियान 
में भाग लेकर पर्यावरण संरक्षण और स्वच्छता 
का संदेश दिया। इसके साथ ही यात्रियों ने 
नवोदय विद्यालय मानपुर पहुंचकर विद्यार्थियों 
से संवाद किया और उनके साथ समय बिताया। 
यात्रियों ने बाबा साहब डॉ. भीमराव अंबेडकर 
की जन्मस्थली महू स्थित स्मारक पहुंचकर 
श्रद्धा-सुमन अर्पित किए तथा माल्यार्पण कर 

उन्हें नमन किया। यात्रा 23 सितंबर की सुबह 
मानपुर से पुनः प्रारंभ हुई। यात्रा यशवंत नगर, 
कुवाली, बिचौली, जामली, गवली पलासिया, 
डोंगरगांव, महू गांव, अंबेडकर नगर महू, 
गुर्जरखेड़ा, अंबा चंदन, मेमदी तथा सिमरोल 
फाटा सहित विभिन्न गांवों एवं क्षेत्रों से होकर 
आगे बढ़ी। मार्ग में जगह-जगह ग्रामीणों और 
स्थानीय नागरिकों ने यात्रियों का स्वागत 
किया। स्वागत के दौरान सेवा, सुशासन और 
राष्ट्र निर्माण के संदेश को लेकर उत्साह का 
वातावरण दिखाई दिया। इसके बाद यात्रा इंदौर 
जिले की सीमा पार कर देवास जिले में प्रवेश 
कर गई और आगे नेमावर की ओर रवाना हुई।

स्वतंत्र लोकतंत्र । संवाददाता 
इंदौर

अवैध कटाई, अतिक्रमण एवं अन्य 
अवैध गतिविधियो ंकी रोकथाम के 

लिए बनाए विशेष कार्ययोजना
राजस्व ग्रामो ंमें परिवर्तित करने की प्रक्रिया को करें तजे

संभागायुक्त भास्कर लाक्षाकार ने कहा 
कि संभाग के सभी जिलों में अवैध 
कटाई, अतिक्रमण एवं अन्य गतिविधियों 
की रोकथाम के लिए विशेष कार्ययोजना 
बनाकर प्रभावी कार्यवाही सुनिश्चित की 
जाए। इस दिशा में सभी विभाग समन्वित 
प्रयास करें। 
संभाग के जिलों में चिन्हित वनग्रामों को राजस्व 
ग्रामों में परिवर्तित करने की प्रक्रिया में भी तेजी 
लाई जाए। उन्होंने यह निर्देश वर्चुअली रूप से 
सम्पन्न हुई संभागीय टास्क फोर्स समिति की 

बैठक में दिए। बैठक में संभाग के सभी जिलों 
के कलेक्टर्स, पुलिस महानिरीक्षक अनुराग, 
मुख्य वन संरक्षक प्रदीप मिश्रा, खंडवा मुख्य 
वन संरक्षक वासु कनौजिया, वनमंडलाधिकारी 
लाल सुधाकर सिंह, प्रभारी उपायुक्त राजस्व 
शैली कनास, जनजातीय कार्य विभाग के 
उपायुक्त गणेश भाभर एवं अन्य संबंधित 
उपस्थित हुए। बैठक में संभागायुक्त भास्कर 
लाक्षाकार ने निर्देश दिए कि वन अधिकार 
पट्टों की कार्रवाई नियमानुसार पारदर्शी रूप 
से करें। उन्होंने अधिकारियों को निर्देश दिए 
कि वन अधिकार अधिनियम के प्रावधानों के 
तहत प्रत्येक लंबित प्रकरण का परीक्षण कर 
समयबद्ध कार्यवाही सुनिश्चित की जाए।                                   

स्वतंत्र लोकतंत्र । संवाददाता 
इंदौर

 सीएसआर प्रमुख सहित प्रतिनिधियो ंने जल संरक्षण कार्यों का किया अवलोकन

धार जिले के धरमपुरी विकासखंड की 
ग्राम पंचायत फरसपुरा में सिप्ला के 
वित्तीय सहयोग एवं बाएफ लाइवलीहुड्स 
द्वारा संचालित प्रोजेक्ट जलधारा के 
अंतर्गत पिछले तीन वर्षों में किए गए 
विभिन्न कार्यों का सिप्ला के सीएसआर 
प्रमुख अनुराग मिश्रा सहित प्रतिनिधियों ने 
अवलोकन किया। 
इस दौरान ऑपरेशनल प्रमुख जेसन जैकोब, 
सीएसआर प्रबंधक महेश सोमानी, बाएफ के 
राज्य प्रमुख संदीप काकड़े, क्षेत्रीय प्रबंधक 
जे.एल. पाटीदार एवं बलवान सिंह चौहान 
ने कार्यों का भ्रमण किया। प्रतिनिधियों ने 
प्रोजेक्ट जलधारा के अंतर्गत विकसित वाड़ी, 
सोलर पंप, रिचार्ज पिट, चेकडेम एवं तालाब 

गहरीकरण सहित विभिन्न जल संरक्षण एवं 
कृषि आधारित कार्यों का अवलोकन किया। इस 
दौरान किसानों से संवाद कर इन कार्यों से उन्हें 
मिल रहे प्रत्यक्ष लाभों की जानकारी ली गई।      
ग्रामवासियों द्वारा अतिथियों का पारंपरिक रूप 
से स्वागत किया गया। बैठक के दौरान सिप्ला 
के सीएसआर प्रमुख ने आदिवासी परिवारों के 

जीवन में प्रोजेक्ट जलधारा के माध्यम से आए 
बदलावों को करीब से जाना। ग्रामीणों ने बताया 
कि जल संरक्षण के उपायों एवं उपलब्ध जल 
के वैज्ञानिक उपयोग को अपनाने के साथ वे 
आधुनिक कृषि तकनीकों की ओर भी अग्रसर 
हो रहे हैं। इससे कृषि उत्पादन एवं आय में वृद्धि 
के सकारात्मक परिणाम सामने आ रहे हैं।

स्वतंत्र लोकतंत्र । संवाददाता 
धार

किसानो ंके लिए बताया उपयोगी
प्रोजेक्ट के कार्यों से प्रभावित होकर आसपास के गांवों के लोग भी फरसपुरा में किए गए जल 
संरक्षण एवं कृषि संबंधी कार्यों को देखने और समझने के लिए पहुंच रहे हैं। सिप्ला के प्रतिनिधियों 
ने प्रोजेक्ट जलधारा के अंतर्गत किए जा रहे कार्यों की सराहना करते हुए इसे किसानों के लिए 
उपयोगी नवाचार बताया। वहीं, बाएफ लाइवलीहुड्स की टीम ने ग्रामीणों की सक्रिय सहभागिता 
को परियोजना की सफलता का महत्वपूर्ण आधार बताया। इस अवसर पर वरिष्ठ परियोजना 
अधिकारी ज्ञानसिंह यादव, परियोजना अभियंता हरिओम पटेल, कृषि विशेषज्ञ पुरुषोत्तम मीणा, 
आयुषी त्रिवेदी सहित ग्राम के पथप्रदर्शक भीमसिंग डिडोंरे, सुनील भाभर, भारत कटारे, प्रविण 
चौहान, घनश्याम डावर सहित बड़ी संख्या में ग्रामीण महिला एवं पुरुष उपस्थित रहे।

  दैनिक                                                                    स्वतंत्र लोकतंत्र           
नई सोच-नया लोकतंत्र

खंडवा-बड़ौदा हाईवे पर गड्ढों  का सफर, पुलियाओ ंपर निकले सरिए
बारिश थमत ेही सामने आई सड़क की बदहाली; करी से राजपुर-जलुवानिया तक खतरा, रात में बढ़ता है जोखिम

बारिश थमने के बाद खंडवा-बड़ौदा 
राष्ट्रीय राजमार्ग (एनएच-347बी) की 
जमीनी तस्वीर सामने आने लगी है। जिले 
से गुजरने वाले इस महत्वपूर्ण मार्ग पर 
कई स्थानों पर सड़क और पुलियाओं की 
सतह उखड़ चुकी है। जगह-जगह गहरे 
गड्ढे वाहन चालकों के लिए परेशानी बने 
हुए हैं। स्थिति यह है कि गड्ढों से बचने 
के लिए कई बार वाहन चालक अचानक 
दिशा बदलते हैं, जिससे सामने से आने 
वाले वाहनों से टक्कर की आशंका बनी 
रहती है।
बड़वानी के समीप करी गांव के पास गति 
अवरोधक हटाए जाने के बाद सड़क का हिस्सा 
क्षतिग्रस्त नजर आ रहा है। अंजड़-राजपुर मार्ग 
पर कई पुलियाओं की हालत खराब है। कुछ 
स्थानों पर गड्ढों के बीच से लोहे के सरिए तक 

बाहर दिखाई दे रहे हैं। राजपुर-जुलवानिया के 
बीच सड़क और पुलियाओं पर जगह-जगह 
गड्ढे हैं। सालखेड़ा के आसपास भी सड़क के 
क्षतिग्रस्त हिस्से परेशानी बढ़ा रहे हैं। इसी तरह 

जुलवानिया से खरगोन की ओर रूई गांव तक 
कई जगह सड़क की सतह खराब है। खरगोन 
की ओर आगे बढ़ने पर भी हाईवे के कई हिस्सों 
में गड्ढे दिखाई देते हैं।

स्वतंत्र लोकतंत्र । संवाददाता 
बड़वानी

बाइक सवारो ंके लिए ज्यादा खतरा
ग्राउंड पर दोपहिया वाहन चालकों की परेशानी अधिक नजर आती है। अचानक गड्ढा सामने आने 
पर बाइक का संतुलन बिगड़ने से गिरने का खतरा रहता है। रात में स्थिति और चुनौतीपूर्ण हो जाती 
है, क्योंकि कई गड्ढे पर्याप्त दूरी से दिखाई नहीं देते। ऐसे में तेज रफ्तार वाहन चालक अचानक 
ब्रेक लगाते हैं या दिशा बदलते हैं, जिससे दुर्घटना का जोखिम बढ़ सकता है। राष्ट्रीय राजमार्ग 
पर लगातार यातायात के बीच क्षतिग्रस्त हिस्सों की मरम्मत में देरी को लेकर सवाल उठ रहे हैं। 
संबंधित विभाग को सड़क और पुलियाओं का निरीक्षण कर क्षतिग्रस्त हिस्सों की प्राथमिकता 
से मरम्मत कराने के साथ खतरनाक स्थानों पर सुरक्षा संकेतक और चेतावनी बोर्ड लगाने की 
जरूरत है।

इनसाइड स्टोरी
हाईवे के गड्ढे केवल सफर की रफ्तार नहीं घटाते, बल्कि दुर्घटना की आशंका भी बढ़ा सकते हैं। 
गड्ढे से बचने के लिए वाहन चालक अचानक लेन बदलते हैं तो सामने से आने वाले वाहन से 
टक्कर का खतरा रहता है। दोपहिया वाहनों में पहिया गड्ढे में जाने से संतुलन बिगड़ सकता है। 
लगातार खराब सड़क से टायर, रिम, सस्पेंशन और स्टीयरिंग सिस्टम पर अतिरिक्त दबाव पड़ता 
है। रात में गड्ढे पर्याप्त दूरी से नजर नहीं आने और पर्याप्त चेतावनी संकेतक नहीं होने पर जोखिम 
और बढ़ सकता है। बारिश के दौरान गड्ढों में पानी भरने से उनकी गहराई का अनुमान लगाना भी 
मुश्किल होता है। ऐसे में समय पर पैचवर्क और मरम्मत सिर्फ सड़क की सुविधा का विषय नहीं, 
बल्कि यातायात सुरक्षा से जुड़ा जरूरी कदम है।

सामंत सिहं शक्तावत बने भाजपा 
किसान मोर्चा जिला उपाध्यक्ष 

 कार्यकर्ताओ ंने दी बधाई - संगठन में बढ़ा कद 

भारतीय जनता पार्टी द्वारा संगठनात्मक 
जिम्मेदारियों में बदलाव करते हुए सामंत 
सिंह शक्तावत को किसान मोर्चा जिला 
उपाध्यक्ष का दायित्व सौंपे जाने पर 
भाजपा पदाधिकारियों, कार्यकर्ताओं 
एवं शुभचिंतकों ने उन्हें बधाई एवं 
शुभकामनाएं दीं।
सामंत सिंह शक्तावत लंबे समय से भाजपा 
की संगठनात्मक गतिविधियों से जुड़े रहे हैं 
और क्षेत्र में पार्टी के विभिन्न कार्यक्रमों एवं 
अभियानों में सक्रिय सहभागिता निभाते रहे 
हैं। किसान एवं ग्रामीण क्षेत्र से जुड़े विषयों 
को लेकर भी उनकी सक्रियता रही है। उप 
मुख्यमंत्री जगदीश जी देवड़ा के मार्गदर्शन 
में संगठनात्मक गतिविधियों में सक्रिय 
मध्यप्रदेश के उपमुख्यमंत्री एवं मल्हारगढ़ 
विधानसभा क्षेत्र के विधायक श्री जगदीश 
देवड़ा के मार्गदर्शन में क्षेत्र में आयोजित विभिन्न 

संगठनात्मक कार्यक्रमों में सामंत सिंह शक्तावत 
की सहभागिता रही है। वहीं भाजपा जिला 
अध्यक्ष श्री राजेश दीक्षित के नेतृत्व में मंडल 
स्तर पर आयोजित संगठनात्मक कार्यक्रमों एवं 
अभियानों में भी वे सक्रिय रूप से जुड़े रहे हैं। 
किसान मोर्चा में नई जिम्मेदारी से बढ़ी भूमिका 
भाजपा किसान मोर्चा जिला उपाध्यक्ष की 
नई जिम्मेदारी मिलने के बाद सामंत सिंह 
शक्तावत की संगठनात्मक भूमिका और 

महत्वपूर्ण हो गई है। वे किसान एवं ग्रामीण 
क्षेत्र में संगठन की गतिविधियों को आगे बढ़ाने 
के साथ कार्यकर्ताओं के बीच समन्वय एवं 
संपर्क मजबूत करने की दिशा में कार्य करेंगे। 
नई जिम्मेदारी मिलने पर भाजपा कार्यकर्ताओं 
एवं पदाधिकारियों ने सामंत सिंह शक्तावत को 
बधाई देते हुए उनके उज्ज्वल कार्यकाल की 
शुभकामनाएं दीं। वे संगठन को और मजबूत 
बनाने में सक्रिय भूमिका निभाएंगे।

स्वतंत्र लोकतंत्र । संवाददाता 
मंदसौर

राजस्थान बॉर्डर से मिला 13 वर्षीय नाबालिग
स्वतंत्र लोकतंत्र। भानपुरा। ऑपरेशन मुस्कान के तहत भानपुरा थाना पुलिस की भैसोदामंडी 
चौकी टीम ने गुमशुदा 13 वर्षीय नाबालिग बालक को 11 घंटे में सकुशल दस्तयाब कर परिजनों 
के सुपुर्द किया। पुलिस ने 40 से अधिक CCTV कैमरों के फुटेज खंगालने के साथ तकनीकी 
जानकारी और मुखबिर तंत्र की मदद से बालक को राजस्थान के भवानीमंडी बॉर्डर क्षेत्र से बरामद 
किया। पुलिस के अनुसार 21 सितंबर की रात नाबालिग के परिजन ने उसके अपहरण की रिपोर्ट 
थाना भानपुरा में दर्ज कराई थी। मामले में धारा 137(2) बीएनएस के तहत प्रकरण दर्ज कर 
जांच शुरू की गई। थाना प्रभारी उपनिरीक्षक विनय बुन्देला के निर्देशन में चौकी प्रभारी भैसोदामंडी 
उपनिरीक्षक धर्मेश यादव के नेतृत्व में पुलिस टीम ने घटनास्थल सहित संभावित स्थानों पर तलाश 
शुरू की। तलाश के दौरान पुलिस ने 40 से अधिक CCTV कैमरों के फुटेज की जांच की तथा 
तकनीकी सूचना और विश्वसनीय मुखबिरों से मिली जानकारी के आधार पर बालक की लोकेशन 
का पता लगाया। इसके बाद पुलिस टीम ने राजस्थान के भवानीमंडी बॉर्डर से बालक को सकुशल 
दस्तयाब कर लिया और आवश्यक कार्रवाई के बाद माता-पिता के सुपुर्द किया। कार्रवाई में थाना 
प्रभारी भानपुरा उपनिरीक्षक विनय बुन्देला, चौकी प्रभारी भैसोदामंडी उपनिरीक्षक धर्मेश यादव, 
उपनिरीक्षक ओंकार सिंह ठाकुर एवं आरक्षक बहादुर भुरिया की सराहनीय भूमिका रही।

नगर सैनिक से मारपीट का आरोप 

तेजा दशमी के अवसर पर चंबल गांव में 
ड्यूटी पर तैनात नगर सैनिक के साथ कुछ 
असामाजिक तत्वों द्वारा मारपीट किए जाने 
का मामला सामने आया है। बताया जा रहा है 
कि नगर सैनिक नरेश अवस्थी, जो देपालपुर 
एसडीओपी संघप्रिय सम्राट के वाहन चालक 
के रूप में भी कार्यरत बताए जाते हैं, आयोजन 
के दौरान सुरक्षा व्यवस्था में ड्यूटी कर रहे 
थे। आरोप है कि इसी दौरान चंबल गांव के 

कुछ लोगों ने नगर सैनिक नरेश अवस्थी को 
पकड़कर उनके साथ धक्का-मुक्की की तथा 
थप्पड़-मुक्की की। घटना के बाद पुलिस की 
कार्रवाई को लेकर भी सवाल उठाए जा रहे 
हैं। मामले में आरोप लगाया जा रहा है कि 
गौतमपुरा थाना प्रभारी अलका मेनिया की क्षेत्र 
के कुछ लोगों से नजदीकी है और वे संबंधित 
लोगों के घर भोजन करने जाती हैं। इसी आधार 
पर आरोप लगाने वाले पक्ष का कहना है कि 
नगर सैनिक के साथ हुई मारपीट के मामले में 
अपेक्षित कार्रवाई नहीं की गई।

स्वतंत्र लोकतंत्र । संवाददाता 
गौतमपुरा

स्टंटबाजी का वीडियो वायरल करना पड़ा भारी

पुलिस ने खोज निकाला ‘हीरो’ और 
थमा दिया 4,300 रुपए का चालान

15 अवैध पिस्टल के साथ 5 तस्कर 
गिरफ्तार, भिडं से लाए थ ेहथियार 

स्वतंत्र लोकतंत्र। खरगोन। अवैध हथियार 
तस्करी के खिलाफ पुलिस ने बड़ी 
कार्रवाई करते हुए 15 देशी पिस्टलों के 
साथ 5 आरोपियों को गिरफ्तार किया है।
थाना गोगावां पुलिस को मुखबिर से सूचना 
मिली थी कि सफेद कार में कुछ लोग अवैध 
हथियार लेकर बिलाली से गोगावां फाटे की 
ओर आ रहे हैं। पुलिस ने घुघरियाखेड़ी में 
घेराबंदी कर कार रोकी तो उसमें बैठे भिंड के 
4 और गुजरात के 1 आरोपी के पास से 15 
हस्तनिर्मित पिस्टल बरामद हुईं। पिस्टलों की 

कीमत 2.25 लाख और कार की कीमत 6 
लाख रुपये है। कुल जप्ती 8.25 लाख की है। 
पुलिस ने विष्णु पिता पानसिंह चौहान (23) 
पिपरौआ, भिंड, रोहित उर्फ बाबू (22) 
चांदलोदिया, अहमदाबाद, लवकुश चौहान 
(26) पिपरौआ, भिंड, शैलेंद्र उर्फ गोलू (18) 
सिरसी, भिंड और रामगोपाल उर्फ बिहारी 
(24) गोरई, भिंड को गिरफ्तार किया है। 
आरोपियों ने सिगनूर के व्यक्ति से हथियार 
खरीदना बताया। थाना गोगावां में 311/26 
आर्म्स एक्ट के तहत प्रकरण दर्ज किया गया है।

सोशल मीडिया पर कुछ लाइक्स और 
फॉलोअर्स के लिए सड़क को स्टंट का 
मैदान बनाना एक 19 वर्षीय युवक को 
भारी पड़ गया। बाईक से खतरनाक 
स्टंट करने का वीडियो सोशल मीडिया 
पर वायरल हुआ तो बड़वानी पुलिस ने 
इसे गंभीरता से लिया। वीडियो में नजर 
आ रहे युवक की पहचान कर पुलिस ने 
मोटर व्हीकल एक्ट के विभिन्न प्रावधानों 
के तहत ₹4,300 का चालान काट दिया।
पुलिस के अनुसार करीब तीन दिन पहले सोशल 
मीडिया पर एक युवक का मोटरसाइकिल से 
खतरनाक तरीके से स्टंट करते हुए वीडियो 

सामने आया था। वीडियो पुलिस अधिकारियों के 
संज्ञान में पहुंचा तो एसपी पद्मविलोचन शुक्ल ने 
युवक की पहचान कर कार्रवाई के निर्देश दिए। 
एएसपी धीरज बब्बर एवं एसडीओपी महेश 
सुन्नैया के मार्गदर्शन में थाना प्रभारी बड़वानी 
निरीक्षक बलजीत सिंह बिसेन की टीम ने जांच 
शुरू की। साइबर सेल ने वायरल वीडियो के 
आधार पर युवक की पहचान अश्वीन पिता 
अमरसिंह जाधव (19), निवासी ग्राम ओझर, 
तहसील निवाली के रूप में की। स्टंट के दौरान 
युवक ने यातायात नियमों की भी अनदेखी की। 
पुलिस ने बिना हेलमेट वाहन चलाने, तेज गति 
एवं खतरनाक तरीके से वाहन चलाने, बिना 
लाइसेंस वाहन चलाने तथा अनाधिकृत व्यक्ति 
को वाहन चलाने के लिए वाहन देने से संबंधित 
प्रावधानों में कार्रवाई की।

स्वतंत्र लोकतंत्र । संवाददाता 
बड़वानी

पदस्थापना हुई
मल्हारगढ़। मल्हारगढ़ विधानसभा क्षेत्र में 
स्वास्थ्य सेवाओं को मजबूत करने की दिशा 
में डॉक्टरों की पदस्थापना सुनिश्चित की 
गई है। प्राप्त अधिकृत जानकारी के अनुसार 
पिपलियामंडी, नारायणगढ़ और मल्हारगढ़ 
स्थित सामुदायिक स्वास्थ्य केंद्रों में 6-6 
डॉक्टरों की पदस्थापना की गई है। इसके 
अलावा विधानसभा क्षेत्र के सभी प्राथमिक 
स्वास्थ्य केंद्र (PHC) एवं उप स्वास्थ्य 
केंद्र (SHC) में भी डॉक्टरों की उपलब्धता 
सुनिश्चित किए जाने की जानकारी दी गई है। 
स्वास्थ्य केंद्रों पर आवश्यक जांच सुविधाएं 
उपलब्ध होने के साथ ही पर्याप्त मात्रा में 
दवाइयां भी उपलब्ध कराई गई हैं।



खरगोन, गुरूवार 24 सितंबर 2026 04 संपादकीय
त्यौहारो ंके दृष्टिगत रखते हुए खाद्य सामग्री की 
गुणवत्ता जाचं के लिए संयकु्त दल करें गठित

जिला स्तरीय सलाहकार समिति की बठैक में कलेक्टर ने दिए निर्देश

आगामी त्यौहारों एवं लोक स्वास्थ्य को 
दृष्टिगत रखते हुए मिलावटी खाद्य एवं 
पेय सामग्री के निर्माण, भंडारण, विक्रय 
एवं उपयोग पर प्रभावी रोकथाम के लिए 
जिला स्तरीय सलाहकार समिति की 
बैठक कलेक्टर नीतू माथुर की अध्यक्षता 
में आयोजित की गई। बैठक में खाद्य 
सुरक्षा विभाग द्वारा वर्ष 2025-26 एवं 
वर्ष 2026-27 में की गई गतिविधियों 
एवं कार्यवाहियों की जानकारी प्रस्तुत की 
गई। इस दौरान खाद्य पदार्थों के नमूने 
लिए जाने, उनकी जांच तथा नियमानुसार 
की गई कार्रवाई से भी अवगत कराया 
गया।
बैठक में कलेक्टर नीतू माथुर ने आगामी 
त्यौहारों को ध्यान में रखते हुए जिले में खाद्य 
एवं पेय पदार्थों की गुणवत्ता सुनिश्चित करने 
के लिए निरंतर प्रभावी निरीक्षण एवं जांच 
कार्रवाई करने के निर्देश दिए। उन्होंने कहा कि 
मिलावटी खाद्य सामग्री के निर्माण, भंडारण 
एवं विक्रय पर नियमानुसार सख्त कार्रवाई 
सुनिश्चित की जाए तथा खाद्य सुरक्षा मानकों 
के उल्लंघन के मामलों में तत्काल कार्रवाई की 
जाए। कलेक्टर माथुर ने संबंधित अधिकारियों 
को निर्देशित किया कि खाद्य सामग्री की जांच 
के लिए अनुविभागीय अधिकारी, जिला आपूर्ति 
अधिकारी, नापतौल विभाग एवं अन्य संबंधित 
विभागों के अधिकारियों के साथ संयुक्त दल 
गठित कर नियमित रूप से निरीक्षण एवं जांच 

की कार्रवाई की जाए। विशेष रूप से होटल, 
रेस्टोरेंट, मिठाई दुकानों, खाद्य प्रतिष्ठानों एवं 
अन्य खाद्य कारोबारियों पर विशेष निगरानी 
रखते हुए खाद्य सुरक्षा मानकों का पालन 
सुनिश्चित कराया जाए। उन्होंने कहा कि 
खाद्य पदार्थों में मिलावट की रोकथाम के साथ 
आमजन एवं खाद्य कारोबारियों को जागरूक 
करना भी आवश्यक है। इसके लिए विभिन्न 
स्थानों पर जागरूकता शिविर आयोजित किए 
जाएं तथा होटल, रेस्टोरेंट, मिठाई एवं अन्य 
खाद्य व्यवसाय से जुड़े संचालकों को खाद्य 
सुरक्षा, स्वच्छता एवं निर्धारित मानकों के संबंध 
में आवश्यक जानकारी दी जाए। उन्होंने खाद्य 
कारोबारियों को निर्धारित मापदंडों का पालन 
करने तथा उपभोक्ताओं को गुणवत्तापूर्ण एवं 
सुरक्षित खाद्य सामग्री उपलब्ध कराने के लिए 
प्रेरित करने के निर्देश दिए। खाद्य सुरक्षा विभाग, 
स्वास्थ्य विभाग सहित संबंधित विभागों के 
अधिकारी एवं कर्मचारी उपस्थित रहे।

स्वतंत्र लोकतंत्र । संवाददाता 
आलीराजपुर

संपादकीय....
थाली पर सियासत

भारत में भोजन कभी केवल पोषण या व्यक्तिगत स्वाद का मामला नहीं रहा, यह हमेशा 
से संस्कृति, परंपरा और भौगोलिक विविधताओं से जुड़ा रहा है। लेकिन हाल के दशकों में 
खानपान के इर्द-गिर्द जिस तरह की राजनीति देखने को मिली है, उसने इसे एक संवेदनशील 
सामाजिक और राजनीतिक मुद्दा बना दिया है। प्रख्यात विचारक और लेखक राम पुनियानी 
अपने लेखों और विश्लेषणों में अक्सर इस बात को रेखांकित करते हैं कि कैसे भोजन को 
सामाजिक ध्रुवीकरण, पहचान की राजनीति और बहुसंस्कृतिवाद पर हमले के हथियार के रूप 
में इस्तेमाल किया जा रहा है। भारत एक विशाल और विविध देश है, जहाँ हर कुछ किलोमीटर 
पर भाषा, पहनावे और खानपान की आदतें बदल जाती हैं। तटीय क्षेत्रों में रहने वाले लोगों के 
लिए समुद्री भोजन मुख्य आहार है, जबकि पहाड़ी क्षेत्रों में जलवायु के अनुसार भोजन तय होता 
है। इसी तरह, भारत में शाकाहार और मांसाहार दोनों का ही लंबा और समृद्ध इतिहास रहा है। 
लेकिन राजनीति के तहत अक्सर यह संदेश देने की कोशिश की जाती है कि कोई एक 
विशेष प्रकार का आहार ही 'शुद्ध', 'सात्विक' या 'राष्ट्रीय' है, जबकि अन्य आहार 
पद्धतियों को हीन या अवांछित मान लिया जाता है। यह सोच भारत के बहुसांस्कृतिक 
ताने-बाने और विविधता के सिद्धांत के पूरी तरह विपरीत है। खानपान केवल धर्म या 
क्षेत्र से ही नहीं, बल्कि वर्ग और आर्थिक स्थिति से भी गहराई से जुड़ा है। भारत की एक 
बड़ी आबादी के लिए प्रोटीन का सबसे सस्ता और सुलभ स्रोत मांसाहारी भोजन ही है। 
जब सार्वजनिक स्थलों, त्योहारों या शैक्षणिक संस्थानों में कुछ खास प्रकार के खानपान पर 
प्रतिबंध लगाए जाते हैं या उन्हें हतोत्साहित किया जाता है, तो इसका सबसे अधिक प्रभाव गरीब 
और वंचित वर्गों पर पड़ता है। मिड-डे मील (दोपहर के भोजन) जैसी योजनाओं से अंडों को 
हटाने या शामिल न करने की बहस इसका स्पष्ट उदाहरण है, जहाँ बच्चों के पोषण सुरक्षा पर 
सांस्कृतिक वर्चस्व की राजनीति हावी हो जाती है। खानपान पर राजनीति का असर केवल लोगों 
की थाली तक सीमित नहीं रहता, बल्कि यह बड़े पैमाने पर अर्थव्यवस्था और आजीविका को भी 
प्रभावित करता है। पशु व्यापार, डेयरी उद्योग, चमड़ा उद्योग और मीट प्रोसेसिंग से करोड़ों लोग 
जुड़े हुए हैं, जिनमें बड़ी संख्या में दलित, पिछड़े और अल्पसंख्यक समुदाय के लोग शामिल हैं। 
कानूनों के मनमाने इस्तेमाल और स्वघोषित रक्षकों के भय के कारण इस व्यापार से जुड़े लोगों 
की आजीविका पर गहरा संकट उत्पन्न हुआ है। जब आर्थिक गतिविधियों को नैतिक या धार्मिक 
नजरिए से नियंत्रित करने का प्रयास किया जाता है, तो उससे न केवल व्यक्तिगत आजीविका 
बल्कि देश की ग्रामीण अर्थव्यवस्था को भी नुकसान पहुँचता है। भारतीय संविधान का अनुच्छेद 
21 हर नागरिक को जीवन और व्यक्तिगत स्वतंत्रता का अधिकार देता है। इसमें यह अधिकार 
भी निहित है कि कोई व्यक्ति अपनी पसंद और आवश्यकता के अनुसार क्या खाना चाहता है। 
किसी नागरिक को यह बताना कि उसे क्या खाना चाहिए और क्या नहीं, उसके मौलिक 
अधिकारों का हनन है। एक लोकतांत्रिक और धर्मनिरपेक्ष समाज में राज्य या किसी समूह को यह 
तय करने का अधिकार नहीं होना चाहिए कि नागरिक की निजी जीवनशैली कैसी हो। खानपान 
पर राजनीति मुख्य सामाजिक और आर्थिक मुद्दों से ध्यान भटकाने का एक जरिया बन गई है। 
शिक्षा, स्वास्थ्य, रोजगार और गरीबी जैसे बुनियादी सवालों पर चर्चा करने के बजाय खानपान 
जैसे व्यक्तिगत मामलों को बहस का केंद्र बनाना स्वस्थ विकास के लिए हानिकारक है।  

आगामी त्यौं हारो ंको लेकर हुई शातंि समिति की बठैक
कलेक्टर मीना ने दिए आवश्यक निर्देश

कलेक्टर राजीव रंजन मीना की अध्यक्षता 
में आगामी अनंत चतुर्दशी, नवरात्रि, 
दशहरा सहित अन्य त्योहारों एवं कार्यक्रमों 
के आयोजन के संबंध में शांति समिति की 
बैठक आयोजित हुई। बैठक में त्योहारों के 
दौरान आवश्यक व्यवस्थाओं, कानून-
व्यवस्था एवं यातायात व्यवस्था को लेकर 
संबंधित अधिकारियों को आवश्यक 
दिशा-निर्देश दिए गए।      
कलेक्टर मीना ने नगर पालिका के मुख्य नगर 
पालिका अधिकारी को शहर में आवारा पशुओं 
पर प्रभावी कार्रवाई करने तथा पशुपालकों 
द्वारा पशुओं को खुले में छोड़ने पर जुर्माने की 
कार्रवाई सुनिश्चित करने के निर्देश दिए। उन्होंने 
शहर में लगाए गए अवैध फ्लेक्स एवं होर्डिंग्स 
को हटाने तथा निर्धारित मापदंडों का पालन 
सुनिश्चित करने के भी निर्देश दिए। उन्होंने 
विद्युत विभाग के अधिकारियों को निर्देश दिए 
कि आगामी त्योहारों के दौरान निकलने वाली 

झांकियों के निर्धारित मार्गों का निरीक्षण कर 
विद्युत तारों की ऊंचाई एवं अन्य आवश्यक 
व्यवस्थाएं सुनिश्चित करें, ताकि झांकी एवं 
जुलूस के दौरान किसी प्रकार की असुविधा न 
हो। कलेक्टर मीना ने अनुविभागीय अधिकारी, 
धार को निर्देश दिए कि डीजे संचालकों की 
बैठक लेकर निर्धारित डेसिबल में ही डीजे का 
संचालन सुनिश्चित कराएं। उन्होंने कहा कि 
त्योहारों के दौरान ध्वनि प्रदूषण संबंधी निर्धारित 
नियमों का पालन कराया जाए। उन्होंने आगामी 

त्योहारों के दौरान निकलने वाली झांकियों एवं 
अखाड़ों को क्रमांक आवंटित करने के निर्देश 
दिए, ताकि वे आवंटित क्रमांक के अनुसार 
निर्धारित मार्ग पर व्यवस्थित रूप से आगे 
बढ़ सकें। उन्होंने कहा कि संबंधित झांकी 
या अखाड़ा निर्धारित समय एवं क्रमांक पर 
उपस्थित नहीं होता है, तो उसे पीछे रखा जाए, 
जिससे जुलूस की व्यवस्था एवं निर्धारित क्रम 
में किसी प्रकार का व्यवधान न हो। इस दौरान 
अधिकारी मौजूद थे।         

शिकायतो ंका जल्द करें निराकरण

कलेक्टर राजीव रंजन मीना ने मंगलवार 
को नर्मदा घाटी विकास प्राधिकरण 
विभाग से संबंधित सीएम हेल्पलाइन में 
100 दिवस से अधिक समय से लंबित 
शिकायतों की समीक्षा की। 
उन्होंने नर्मदा घाटी विकास प्राधिकरण के 
अधिकारियों को निर्देश दिए कि जिन शिकायतों 
का निराकरण हो चुका है अथवा जिनका 
निराकरण संभव है, उनका शीघ्र निराकरण कर 
शिकायतों को डिस्पोज किया जाए। कलेक्टर 
ने कहा कि शिकायतों के आधार पर जहां-जहां 

रिपेयर की आवश्यकता है, वहां आवश्यक 
कार्य शीघ्र कराएं। इसके साथ ही जिन कार्यों 
के लिए शासन स्तर से स्वीकृति अथवा अन्य 
आवश्यक कार्रवाई की जरूरत है, उनके 
प्रस्ताव तैयार कर शासन को भेजे जाएं। उन्होंने 
अधिकारियों को निर्देश दिए कि शिकायतों के 
निराकरण में अनावश्यक विलंब न हो तथा 
लंबित प्रकरणों की नियमित समीक्षा की जाए। 
कलेक्टर ने भू-अर्जन से संबंधित शिकायतों 
की प्राथमिकता के साथ समीक्षा करने के निर्देश 
दिए। उन्होंने कहा कि भू-अर्जन से संबंधित 
प्रकरणों का समयबद्ध निराकरण सुनिश्चित 
किया जाए, ताकि बड़ी संख्या में शिकायतें 
लंबित न रहें।                 

स्वतंत्र लोकतंत्र । संवाददाता 
धार

विशष आवश्यकता वाले बच्चों  ने साकेंतिक भाषा में दी प्रस्तुति
दिव्यांग पुनर्वास कें द्र में हुआ विशष आयोजन, साकेंतिक भाषा के महत्व एवं समावेशी समाज का दिया संदेश

कलेक्टर डॉ. योगेश तुकाराम भरसट 
के मार्गदर्शन में अंतर्राष्ट्रीय सांकेतिक 
भाषा दिवस के अवसर पर स्थानीय 
दिव्यांग पुनर्वास केंद्र, झाबुआ में विशेष 
जागरूकता कार्यक्रम आयोजित किया 
गया। कार्यक्रम में विशेष आवश्यकता 
वाले बच्चों (CWSN) के छात्रावास 
में अध्ययनरत बालक-बालिकाओं 
ने उत्साहपूर्वक सहभागिता करते हुए 
सांकेतिक भाषा के माध्यम से विभिन्न 
प्रस्तुतियां दीं।
कार्यक्रम में मुख्य अतिथि के रूप में नाक, 
कान एवं गला रोग विशेषज्ञ डॉ. पाटीदार 
तथा पेरेन्ट्स सोसायटी फॉर पर्सन्स विद 

डिसेबिलिटी के जिला अध्यक्ष यशवंत भंडारी 
उपस्थित रहे। कार्यक्रम का शुभारंभ अतिथियों 
द्वारा भगवान गणेश की प्रतिमा के समक्ष दीप 
प्रज्ज्वलित कर किया गया। कार्यक्रम के दौरान 
छात्रावास में अध्ययनरत विशेष आवश्यकता 
वाले बालक-बालिकाओं ने सांकेतिक भाषा में 
स्वागत उद्बोधन, स्वागत गीत एवं प्रेरणादायक 
प्रस्तुतियां देकर अपनी प्रतिभा का परिचय 
दिया। बच्चों ने सांकेतिक भाषा के माध्यम से 
अपने विचारों एवं भावनाओं को प्रभावी ढंग 
से अभिव्यक्त किया। छात्र दिलीप भूरिया ने 
सांकेतिक भाषा में अतिथियों का स्वागत किया। 
डॉ. पाटीदार ने कहा कि सांकेतिक भाषा विशेष 
आवश्यकता वाले बच्चों के लिए संवाद और 
अभिव्यक्ति का सशक्त माध्यम है। बच्चों में 
श्रवण संबंधी समस्याओं की समय पर पहचान 

तथा उचित उपचार से बेहतर परिणाम प्राप्त किए जा सकते हैं। समाज में सांकेतिक भाषा के प्रति समझ विकसित करना और इसका सम्मान करना 
हम सभी की जिम्मेदारी है।

स्वतंत्र लोकतंत्र । संवाददाता 
झाबुआ

इस अवसर पर दिव्यांग पुनर्वास केंद्र के 
विशेषज्ञों द्वारा उपस्थित अभिभावकों एवं 
शिक्षकों को सांकेतिक भाषा के बुनियादी 
संकेतों की जानकारी एवं प्रशिक्षण दिया गया। 
साथ ही बच्चों को सांकेतिक भाषा के महत्व, 
इतिहास एवं दैनिक जीवन में इसके उपयोग 
के संबंध में विस्तार से जानकारी दी गई। 
कार्यक्रम के दौरान अतिथियों द्वारा छात्रावास 
में निवासरत बालकों को इन-हाउस ड्रेस, 
बेडशीट एवं पिलो कवर भी वितरित किए 
गए। कार्यक्रम के अंत में छात्र महेन्द्र सिंगाड़ 
ने सांकेतिक भाषा के माध्यम से उपस्थित 
अतिथियों एवं सहभागियों के प्रति आभार 
व्यक्त किया।

स्वतंत्र लोकतंत्र । संवाददाता 
धार

बच्चों  से की भेंट
अंतरराष्ट्रीय सांकेतिक दिवस के उपलक्ष्य में 
कलेक्टर नीतू माथुर ने मूक-बधिर बच्चों से 
आत्मीय भेंट कर उनके साथ समय बिताया 
तथा उन्हें दी जा रही सेवाओं एवं सुविधाओं 
की जानकारी ली। इस दौरान कलेक्टर ने बच्चों 
से संवाद करते हुए उनकी शिक्षा, आवास, 
खान-पान एवं अन्य आवश्यक सुविधाओं के 
संबंध में जानकारी प्राप्त की। बच्चों ने अपनी 
रचनात्मक प्रतिभा का परिचय देते हुए पेंटिंग के 
माध्यम से कलेक्टर का पोर्ट्रेट तैयार कर उन्हें 
भेंट किया। कलेक्टर ने बच्चों द्वारा बनाई गई 
पेंटिंग की सराहना करते हुए उनकी कला एवं 
प्रतिभा की प्रशंसा की और उनका उत्साहवर्धन 
किया। कलेक्टर ने बच्चों को चॉकलेट प्रदान 
कर उनका उत्साह बढ़ाया। बच्चों को आश्वस्त 
किया कि आगामी भ्रमण के दौरान वे कुंड 
स्थित छात्रावास में भी आएंगी।                       



खरगोन, गुरूवार 24 सितंबर 2026 05 उज्जैन लोकतंत्र
जीवन कौशल, साइबर सुरक्षा एवं पॉक्सो एक्ट की दी जानकारी

सादंीपनि विद्यालय टेमला में उमंग दिवस का आयोजन

सांदीपनि विद्यालय टेमला में उमंग 
दिवस कार्यक्रम का आयोजन किया 
गया। कार्यक्रम में विद्यार्थियों को जीवन 
कौशल, साइबर सुरक्षा, पॉक्सो एक्ट 
तथा सशक्तिकरण से संबंधित महत्वपूर्ण 
जानकारी दी गई। कार्यक्रम का उद्देश्य 
विद्यार्थियों को सुरक्षित, जागरूक एवं 
आत्मविश्वासी बनाने के साथ उन्हें 
विभिन्न सामाजिक एवं व्यक्तिगत 
चुनौतियों से निपटने के लिए आवश्यक 
जानकारी प्रदान करना रहा।
कार्यक्रम की मुख्य अतिथि उमंग की स्टेट को-
ऑर्डिनेटर डॉ. ज्योति सिपणकर रहीं। उन्होंने 
विद्यार्थियों को उमंग कार्यक्रम के अंतर्गत 
जीवन कौशल के 10 आयामों की विस्तार से 

जानकारी देते हुए दैनिक जीवन में इनके महत्व 
को समझाया। उमंग कार्यक्रम मास्टर ट्रेनर, 
जिला खरगोन नरेंद्र पंचोले ने उमंग कार्यक्रम 
की विशेषताओं एवं उद्देश्यों से विद्यार्थियों 
को अवगत कराया। पुलिस विभाग से थाना 
प्रभारी गीता सोलंकी ने विद्यार्थियों को साइबर 
क्राइम एवं साइबर सुरक्षा के संबंध में जागरूक 

किया। वहीं अमजद खान एवं लक्ष्मी डावर ने 
पॉक्सो एक्ट से संबंधित महत्वपूर्ण प्रावधानों 
की जानकारी देते हुए सुरक्षा एवं जागरूकता के 
उपाय बताए। उमंग प्रभारी ललिता पंवार एवं 
भारती वासुरे ने विद्यालय में संचालित उमंग 
गतिविधियों की जानकारी दी। विद्यालय में 
स्थापित उमंग कॉर्नर के माध्यम से विद्यार्थियों 

को जागरूकता संबंधी सामग्री एवं विभिन्न 
गतिविधियों से जोड़ा जा रहा है। सशक्तिकरण 
गतिविधि के अंतर्गत कक्षा 9वीं के विद्यार्थियों 
ने नसरीन की कहानी प्रस्तुत की। कहानी के 
माध्यम से विद्यार्थियों को आत्मविश्वास, 
जागरूकता एवं सशक्तिकरण का संदेश दिया 

गया। कार्यक्रम का संचालन संदीप सांगले 
एवं भारती वासुरे ने किया। अंत में प्रतिभागी 
विद्यार्थियों को पुरस्कार एवं प्रमाण-पत्र वितरित 
किए गए। योगेश गर्दे ने आभार प्रदर्शन किया। 
आयोजन में विद्यालय के शिक्षक-शिक्षिकाओं 
एवं विद्यार्थियों की सक्रिय सहभागिता रही।

स्वतंत्र लोकतंत्र । संवाददाता 
खरगोन

सेवा संकल्प अभियान के तहत समन्वित कृषि 
विकास कार्यशाला संपन्न, चाटा का विमोचन

फसलो ंके लिए अनुशंसित पोषक तत्व एवं उर्वरको ंकी जानकारी दी    

सेवा संकल्प अभियान के अंतर्गत टाउन 
हॉल, दशहरा मैदान नीमच में आयोजित 
समन्वित कृषि विकास कार्यशाला में 
किसानों को खेती को अधिक लाभकारी 
बनाने के लिए फसल लागत एवं आर्थिक 
विश्लेषण, फसलों के लिए अनुशंसित 
पोषक तत्व एवं उर्वरकों की मात्रा तथा 
कृषि-पशुपालन की लागत एवं आय 
के तुलनात्मक चार्ट की जानकारी दी 
गई। कार्यशाला में विधायक नीमच 
दिलीप सिंह परिहार, विधायक जावद 
ओमप्रकाश सखलेचा, कलेक्टर हिमांशु 
चंद्रा,सीईओ जिला पंचायत अमन वैष्णव 
सहित जनप्रतिनिधियों एवं अधिकारियों 
की उपस्थिति में इन चार्ट का विमोचन 
किया गया।
कार्यशाला में प्रस्तुत प्रति हेक्टेयर फसल 
उत्पादन लागत एवं आर्थिक विश्लेषण चार्ट में 
खरीफ एवं रबी की विभिन्न फसलों की जुताई 
एवं खेत तैयारी, बीज, उर्वरक एवं पोषक तत्व, 
सिंचाई, पौध संरक्षण, कटाई/थ्रेशिंग तथा अन्य 
खर्चों को शामिल करते हुए कुल लागत, औसत 
उत्पादन, प्रचलित बिक्री मूल्य, कुल आय और 

कुल लाभ का तुलनात्मक विवरण दिया गया 
है। इसका उद्देश्य किसानों को केवल उत्पादन 
बढ़ाने के बजाय लागत, संभावित आय और 
लाभ को ध्यान में रखकर फसल चयन के 
लिए तथ्यपरक आधार उपलब्ध कराना है। 
चार्ट के अनुसार उदाहरण के तौर पर खरीफ 
में सोयाबीन की प्रति हेक्टेयर लागत 55,125 
रुपये, औसत उत्पादन 15 क्विंटल तथा 
कुल आय 85,620 रुपये दर्शाई गई है। वहीं 
मूंगफली की लागत 55,100 रुपये और कुल 
आय 1,50,340 रुपये तथा उड़द की लागत 
31,484 रुपये और कुल आय 82,000 रुपये 
दर्शाई गई है। रबी फसलों में गेहूं की लागत 
58,105 रुपये और कुल आय 1,03,400 
रुपये, जबकि सरसों की लागत 36,950 
रुपये और कुल आय 93,000 रुपये दर्शाई 

गई है। चार्ट में उच्च मूल्य एवं विविधीकरण 
वाली फसलों की संभावनाओं को भी रेखांकित 
किया गया है। चिया की प्रति हेक्टेयर कुल आय 
2,16,000 रुपये और लाभ 1,78,064 रुपये, 
किनोवा की आय 1,57,500 रुपये और लाभ 
1,17,635 रुपये, जबकि अश्वगंधा की आय 
2,34,000 रुपये और लाभ 1,46,401 रुपये 
दर्शाया गया है। इसी प्रकार लहसुन की प्रति 
हेक्टेयर लागत 2,56,705 रुपये, कुल आय 
12 लाख रुपये तथा लाभ 9,43,295 रुपये 
दर्शाया गया है। कार्यशाला में जारी फसलवार 
अनुशंसित पोषक तत्व एवं उर्वरक मात्रा के 
चार्ट में खरीफ, रबी तथा उद्यानिकी फसलों 
के लिए नाइट्रोजन, फास्फोरस और पोटाश की 
अनुशंसित मात्रा के साथ अलग-अलग उर्वरक 
विकल्पों की जानकारी दी गई।                           

स्वतंत्र लोकतंत्र । संवाददाता 
नीमच

 जिले में 28 से 30 सितम्बर तक लगेंगे 
"सेवा सेतु कैं प", मिलेगा योजनओ ंका लाभ 

"सेवा संकल्प अभियान"

मध्य प्रदेश शासन, खाद्य नागरिक 
आपूर्ति एवं उपभोक्ता संरक्षण विभाग 
के निर्देशानुसार जिले में "सेवा संकल्प 
अभियान" के अंतर्गत विकासखण्ड 
स्तर पर तीन दिवसीय "सेवा सेतु कैंप" 
का आयोजन किया जा रहा है। 28, 29 
एवं 30 सितंबर को आयोजित होने वाले 
इन शिविरों का मुख्य उद्देश्य विभागीय 
जनकल्याणकारी योजनाओं में शेष बचे 
सभी पात्र हितग्राहियों को त्वरित गति से 
लाभान्वित करना है। संपूर्ण आयोजन के 
सफल क्रियान्वयन एवं पर्यवेक्षण के लिए 
जिला आपूर्ति अधिकारी खरगोन को समग्र 
नोडल अधिकारी नियुक्त किया गया है, 
जिनके मार्गदर्शन में विकासखण्डवार 
सहायक नोडल अधिकारी व्यवस्थाएं 
संभालेंगे।
प्रशासन द्वारा निर्धारित कार्यक्रम के अनुसार 28 
सितंबर को खरगोन विकासखण्ड में एएसओ 
राजेन्द्र सोलंकी (मो. 9977433569) तथा 
गोगावां एवं सेगांव विकासखण्ड में एएसओ 
प्रीति राठौर (मो. 8120915597) शिविर की 
कमान संभालेंगी। इसके पश्चात 29 सितंबर 
को भगवानपुरा में एएसओ योनिसपालसिंह 
पटेल (मो. 9179735757) एवं भीकनगांव 

तथा झिरन्या विकासखण्ड में एएसओ 
हेमंत मण्डलोई (मो. 9098821250) 
दायित्व निभाएंगे। वहीं 30 सितंबर को 
बड़वाह में जेएसओ अमिताभ शुक्ला (मो. 
6264515402), महेश्वर में एएसओ 
रविन्द्रसिंह ठाकुर (मो. 7354949049) और 
कसरावद विकासखण्ड में जेएसओ नरेन्द्रसिंह 
(मो. 8225074539) को सहायक नोडल 
अधिकारी बनाया गया है। इन "सेवा सेतु कैंपों" 
में खाद्य एवं नागरिक आपूर्ति विभाग से जुड़े 
अनेक महत्वपूर्ण कार्य मौके पर ही संपन्न कराए 
जाएंगे। शिविर के दौरान राष्ट्रीय खाद्य सुरक्षा 
अधिनियम व प्रधानमंत्री गरीब कल्याण अन्न 
योजना के तहत छूटे हुए पात्र परिवारों के नाम 
जोड़ना, राशन पात्रता पर्ची जारी करने की 
प्रक्रिया पूरी करना तथा सदस्यों की ई-केवाईसी 
व आधार सीडिंग का काम प्रमुखता से होगा। 
इसके अतिरिक्त उचित मूल्य दुकानों से खाद्यान्न 
वितरण, बायोमैट्रिक सत्यापन, प्रधानमंत्री 
उज्ज्वला योजना के गैस कनेक्शन आवेदन और 
उपभोक्ताओं की अन्य समस्याओं का मौके पर 
ही त्वरित निराकरण किया जाएगा। प्रशासन ने 
सभी नियुक्त सहायक नोडल अधिकारियों को 
कड़े निर्देश दिए हैं कि वे निर्धारित तिथियों पर 
स्थानीय जनप्रतिनिधियों और ग्रामीणों को पूर्व 
सूचना देकर कैंप में शत-प्रतिशत सहभागिता 
सुनिश्चित कराएं।

स्वतंत्र लोकतंत्र । संवाददाता 
खरगोन

स्पर्धा: विद्यार्थियो ंने चित्रों  के माध्यम से 
रचनात्मकता और राष्ट्र निर्माण का दिया संदेश 

अशी कौर भाटिया प्रथम, करीना मंडलोई द्वितीय एवं खुशी सेन ततृीय रही ं

शासकीय विधि महाविद्यालय, खरगोन में 
सेवा संकल्प अभियान 2026 के अंतर्गत 
चित्रकला प्रतियोगिता का आयोजन 
किया गया। प्रतियोगिता महाविद्यालय 
के प्राचार्य डॉ. दिग्विजय सिंह मंडलोई 
के मार्गदर्शन एवं अध्यक्षता में आयोजित 
हुई। इसमें महाविद्यालय के विद्यार्थियों ने 
उत्साहपूर्वक सहभागिता करते हुए अपनी 
रचनात्मकता एवं कलात्मक प्रतिभा का 
प्रदर्शन किया।
प्राचार्य डॉ. दिग्विजय सिंह मंडलोई ने विद्यार्थियों 
की सक्रिय सहभागिता एवं रचनात्मक प्रयासों 
की सराहना करते हुए कहा कि इस प्रकार 
की गतिविधियां विद्यार्थियों में सामाजिक 
सरोकार, रचनात्मकता एवं राष्ट्र निर्माण के 
प्रति जागरूकता विकसित करने में महत्वपूर्ण 
भूमिका निभाती हैं। कार्यक्रम में सेवा संकल्प 
अभियान की नोडल अधिकारी तृप्ति सोनी ने 
विद्यार्थियों को संबोधित करते हुए ‘विकसित 
भारत 2047’ के विजन की जानकारी दी। 

उन्होंने विकसित भारत के विभिन्न महत्वपूर्ण 
स्तंभों तथा राष्ट्र निर्माण में युवाओं की भूमिका 
पर प्रकाश डालते हुए विद्यार्थियों को देश के 
विकास में सक्रिय सहभागिता के लिए प्रेरित 
किया। चित्रकला प्रतियोगिता में विद्यार्थियों ने 
विभिन्न विषयों एवं विचारों को अपनी कला 
के माध्यम से अभिव्यक्त किया। प्रतियोगिता 
में अशी कौर भाटिया ने प्रथम, करीना मंडलोई 

ने द्वितीय एवं खुशी सेन ने तृतीय स्थान प्राप्त 
किया। कार्यक्रम का संचालन तृप्ति जायसवाल 
ने किया। इस अवसर पर महाविद्यालय के 
प्राध्यापकगण चंद्रभान त्रिवेदी, पी.एस. रावत, 
शिवांगी निराले, सत्यम निंगवाल, राजेश 
बालके, सदाशिव कालमे, महेश कालमे एवं 
सिद्दिक खान सहित बड़ी संख्या में विद्यार्थी 
उपस्थित रहे।

स्वतंत्र लोकतंत्र । संवाददाता 
खरगोन

जितेन्द्रसिहं सोनतले बने भाजपा पिछड़ा 
मोर्चा जिला उपाध्यक्ष, कार्यकर्ताआें में हर्ष

भारतीय जनता पार्टी संगठन द्वारा बड़वाह 
के वरिष्ठ कार्यकर्ता जितेन्द्रसिंह सोनतले 
को बड़ी जिम्मेदारी सौंपी गई है। भाजपा 
प्रदेश अध्यक्ष हेमंत खंडेलवाल, प्रदेश 
उपाध्यक्ष व निमाड़ संभाग प्रभारी सुरेंद्र 
शर्मा, प्रदेश मंत्री व जिला प्रभारी संगीता 
सोनी तथा पिछड़ा मोर्चा प्रदेश अध्यक्ष 
पवन पाटीदार की अनुमति से यह नियुक्ति 
की गई है। वहीं भाजपा जिलाध्यक्ष नंदा 
ब्राह्मणे की सहमति और पिछड़ा मोर्चा 
जिलाध्यक्ष गणेश पटेल की अनुशंसा पर 
जितेन्द्रसिंह सोनतले को पिछड़ा मोर्चा का 
जिला उपाध्यक्ष नियुक्त किया गया है। ​
सोनतले की इस नियुक्ति पर स्थानीय संगठन 

और कार्यकर्ताओं में उत्साह की लहर है। तो 
वहीं उन्हें बधाई दी गई। सोनतले ने इसके लिए 
पार्टी के प्रति आभार जताया।  

संगठन को करेंगे मजबतू
तो वहीं घोषणा के बाद आयोजित एक कार्यक्रम 
में भाजपा नेता नरहरी दांगी ने नवनियुक्त जिला 
उपाध्यक्ष सोनतले को पुष्पमाला पहनाकर 
एवं मिठाई खिलाकर आत्मीय स्वागत किया। 
उम्मीद जताई कि उनके इस दायित्व से क्षेत्र 
में संगठन को और अधिक मजबूती मिलेगी। ​
इस अवसर पर खुमान जाट, शमीम खान, 
ललित रावत, अर्जुन कौशल, शैलेंद्र चौहान, 
अर्जुन जाधव, कैलाश बघेल, संतोष अचले, 
सिद्धार्थ गुर्जर और बलराम गुर्जर सहित कई 
पार्टी पदाधिकारियों एवं कार्यकर्ताओं ने बधाई 
देकर उनके उज्ज्वल कार्यकाल की कामना की।

स्वतंत्र लोकतंत्र । संवाददाता 
बड़वाह

जिला दण्डाधिकारी का सख्त आदेश
जिले में लोक शांति एवं कानून-व्यवस्था बनाए रखने के उद्देश्य से न्यायालय जिला दण्डाधिकारी, 
खरगोन द्वारा गोगावां एवं भगवानपुरा थाना क्षेत्र के दो आदतन अपराधियों के विरुद्ध सख्त 
प्रतिबंधात्मक कार्रवाई के आदेश जारी किए गए हैं। कलेक्टर एवं जिला दण्डाधिकारी श्री गुरु 
प्रसाद ने पुलिस अधीक्षक द्वारा प्रस्तुत प्रतिवेदन एवं संबंधित दस्तावेजों के परीक्षण के बाद यह 
कार्रवाई की है। गोगावां थाना क्षेत्र के प्रकरण में सलीम पिता मुंशी मंसूरी, जाति मुसलमान, 
उम्र 35 वर्ष, निवासी सतीवाड़ा, हाल सिद्धिक नगर, थाना गोगावां, जिला खरगोन के विरुद्ध 
मध्यप्रदेश राज्य सुरक्षा अधिनियम, 1990 की धारा 3(1) के तहत कार्रवाई की गई है। इसी 
प्रकार भगवानपुरा थाना क्षेत्र के शंकर पिता हिरालाल मालवीय, जाति कलाल, उम्र 34 वर्ष, 
निवासी ग्राम भय्यापुर, थाना भगवानपुरा, जिला खरगोन के विरुद्ध भी मध्यप्रदेश राज्य सुरक्षा 
अधिनियम के तहत प्रतिबंधात्मक कार्रवाई की गई है।

महर्षि सादंीपनि आश्रम एवं भैरवगढ़ बाटिक प्रिंट का किया अवलोक

मध्यप्रदेश प्रशासनिक इकाई पुनर्गठन 
आयोग के सचिव अक्षय कुमार सिंह 
ने उज्जैन में विभिन्न महत्वपूर्ण स्थलों 
का अवलोकन किया। इस दौरान 
उन्होंने निर्माणाधीन विक्रम कीर्ति मंदिर 
संग्रहालय, गीता भवन ऑडिटोरियम, 
महर्षि सांदीपनि आश्रम तथा जिले 
के वन डिस्ट्रिक्ट वन प्रोडक्ट अंतर्गत 
चयनित भैरवगढ़ बाटिक प्रिंट से संबंधित 
गतिविधियों की जानकारी ली। 
सिंह ने निर्माणाधीन विक्रम कीर्ति मंदिर 
संग्रहालय का अवलोकन किया। उज्जैन स्मार्ट 
सिटी की सीईओ नेहा जैन ने उन्हें संग्रहालय की 
विभिन्न गैलरियों एवं प्रस्तावित व्यवस्थाओं की 

विस्तृत जानकारी दी। बताया गया कि संग्रहालय 
में ऑडियो-विजुअल माध्यमों का उपयोग 
किया जाएगा, जिससे विशेष रूप से बच्चों एवं 
युवा वर्ग को ऐतिहासिक एवं सांस्कृतिक विषयों 
को सरल एवं रोचक ढंग से समझने में सुविधा 
होगी। सिंह ने संग्रहालय की विभिन्न गैलरियों का 
अवलोकन कर व्यवस्थाओं की जानकारी ली 
तथा संग्रहालय से संबंधित आवश्यक दिशा-
निर्देश दिए। आयोग के सचिव सिंह ने गीता 
भवन ऑडिटोरियम का भी अवलोकन किया। 
उन्होंने ऑडिटोरियम की क्षमता, संचालन एवं 
रख-रखाव से संबंधित जानकारी संबंधित 
अधिकारियों से ली। इस दौरान उन्होंने वहां 
कार्यरत कर्मचारियों से संवाद कर व्यवस्थाओं 
के संबंध में जानकारी प्राप्त की। सिंह ने महर्षि 
सांदीपनि आश्रम पहुंचकर दर्शन-लाभ लिया। 

इस दौरान उन्होंने भगवान श्रीकृष्ण की शिक्षा एवं चौंसठ कलाओं के संबंध में जानकारी प्राप्त की। मंदिर के महंत द्वारा भगवान श्रीकृष्ण की 
बाल्यावस्था तथा महर्षि सांदीपनि आश्रम से जुड़े विभिन्न प्रसंगों के बारे में जानकारी दी गई।              

स्वतंत्र लोकतंत्र । संवाददाता 
उज्जैन

शासन द्वारा अवंतिका बाटिक प्रिंट के प्रचार-
प्रसार एवं ब्रांडिंग के माध्यम से इसकी पहचान 
को बढ़ावा दिया जा रहा है। कारीगरों ने बताया 
कि जीआई टैग मिलने से उत्पाद को विशिष्ट 
पहचान मिली है तथा इससे स्थानीय कारीगरों 
एवं उनके उत्पादों को लाभ हुआ है।  बाटिक 
कला में कपड़े पर आकर्षक डिज़ाइन तैयार 
करने के लिए पिघले हुए मोम का उपयोग 
किया जाता है। डिज़ाइन के निर्धारित हिस्सों को 
मोम से ढकने के बाद कपड़े को रंगा जाता है। 
मोम हटाने पर कपड़े पर रंगों का सुंदर कंट्रास्ट 
उभरकर सामने आता है, जिससे ज्यामितीय 
एवं फ्लोरल पैटर्न सहित विभिन्न आकर्षक 
डिज़ाइन तैयार होते हैं।              

जिले में एक ग्राम एक उद्यम तथा उपज से उद्यम 
योजना शीघ्र मूर्त रूप लेने की ओर अग्रसर

कृषि उद्यानिकी उत्पादो ंकी प्रसंस्करण इकाइयो ंका जाल बिछेगा

कलेक्टर दिव्यांक सिंह द्वारा जिले में 
अभिनव पहल करते हुए कृषि तथा 
उद्यानिकी उत्पादों की प्रसंस्करण इकाइयों 
की व्यापक स्थापना की कार्य योजना 
तैयार की गई है। मंदसौर जिले में कृषि 
तथा उद्यानिकी फसलों के प्रचुर उत्पादन 
के दृष्टिगत किसानों की आय में उत्तरोत्तर 
वृद्धि के लिए कलेक्टर द्वारा योजना बनाई 
गई है। इसके तहत फसल उत्पादन की 
प्रसंस्करण इकाइयों का जाल फैला कर 
किसानों को समृद्धि की दिशा की ओर 
ले जाना है। इसके लिए शासन के विभिन्न 
विभागीय योजनाओं से किसानों को 
लाभ पहुंचा कर किसान की फसल को 
प्रसंस्करण के माध्यम से मार्केट लिकेज 
देने की योजना बनाई गई है। 
इस संबंध में एक बैठक बुधवार को संपन्न हुई। 
बैठक में उद्योग कृषि उद्यानिकी तथा पशुपालन 
विभागों द्वारा अपनी कार्य योजनाएं प्रस्तुत की 
गई। कलेक्टर ने निर्देश दिए कि जिले में प्रचुर 
मात्रा में उत्पादित फसलों के प्रसंस्करण जैसे 
गार्लिक पेस्ट, जेम, स्क्वाश, जूस, अचार, 
पाउडर इत्यादि तैयार करने के लिए उत्पादन 
करता किसानों को शासन की योजना से मदद 
देकर उत्पादन यूनिट तैयार करवाई जाएगी 
जहां से तैयार उत्पाद को मार्केट लिंकेज किया 
जाएगा। जिससे किसान की आय में अपेक्षा 
अनुसार अधिकाधिक वृद्धि हो सकेगी। योजना 
के अनुसार जिले में किसानों के क्लस्टर तैयार 

किया जा रहे हैं। कृषि विभाग द्वारा 12 क्लस्टर 
तैयार किए गए हैं जिनमें बड़ी संख्या में किसानों 
को जोड़ा गया है। जिले में भानपुरा क्षेत्र में 
परंपरागत रूप से पान की खेती करने वाले 
किसानों का भी क्लस्टर तैयार किया गया है। 
योजना अनुसार किसानों के कृषक उत्पादक 
समूहों को भी तैयार किया जा रहा है। बैठक 
में कलेक्टर ने निर्देश दिए कि अधिकारी अपने 
विभाग की उस योजना को विशेष रूप से 
चिन्हित करें जो किसान को उद्यमी के रूप 
में स्थापित करने में ज्यादा मददगार सिद्ध हो। 
कलेक्टर ने कहा कि मंदसौर जिला कृषि एवं 
उद्यान की फसलों से समृद्ध है इसलिए जिले 
के किसानों को समृद्धि की ओर ले जाकर देश-
विदेश में एक ब्रांड के रूप में स्थापित करना 
है। इसके लिए हमें लोन फैसिलिटी, अनुदान 
सहायता, बाजार उपलब्धता, दूर स्थान से 
कनेक्टिविटी आदि सभी बिंदुओं पर गहराई से 
कार्य करना है। बैठक में जिला उद्योग विभाग 

द्वारा अपने प्रेजेंटेशन में बताया गया कि जिले 
की 468 में से 330 ग्राम पंचायत में छोटे-छोटे 
650 से अधिक उद्योग सूक्ष्म लघु मध्यम उद्यम 
योजना की मदद से स्थापित किए गए हैं। जिनमें 
2700 से अधिक लोग रोजगार अर्जित कर रहे 
हैं उद्योगों में 173 करोड़ रुपए से अधिक का 
निवेश हुआ है।

स्वतंत्र लोकतंत्र । संवाददाता 
मंदसौर

सिगंल खबरें...
आरोपी पर एनएसए (NSA) के तहत कार्रवाई

स्वतंत्र लोकतंत्र। शाजापुर। अवैध क्लिनिक चलाने और युवाओं में नशा बढ़ावा देने वाले 
आरोपी ताहिर हुसैन पिता रियाज खां उम्र 24 वर्ष, निवासी वार्ड क्रमांक 10, नूरपुरा, शुजालपुर 
सिटी, थाना शुजालपुर सिटी, जिला शाजापुर (म.प्र.) पर एनएसए (NSA) के तहत कार्यवाही 
की गई हैं। आरोपी ताहिर हुसैन पिता रियाज खां के द्वारा अवैध क्लिनिक संचालन-बिना किसी 
मेडिकल डिग्री और बिना मुख्य चिकित्सा एवं स्वास्थ्य अधिकारी (CMHO) की अनुमति के 
अवैध रूप से क्लिनिक खोलकर लोगों का इलाज किया जा रहा था। अवैध दवा बिक्री- बिना 
किसी लाइसेंस के आरोपी द्वारा एविल वायल' (Avil Vial) जैसी जीवन रक्षक दवाएं बेची जा 
रही थीं। नशे को बढ़ावा देना- स्थानीय युवाओं द्वारा इस जीवन रक्षक दवा में 'स्मैक' मिलाकर 
नशे के रूप में इस्तेमाल किया जा रहा था, जिससे क्षेत्र में नशे की प्रवृत्ति तेजी से बढ़ रही 
थी। एचआईवी (HIV) का खतरा- इस प्रकार के असुरक्षित और सामूहिक नशे के इंजेक्शनों 
के इस्तेमाल से युवाओं के बीच एच.आई.वी. (HIV) से संक्रमित होने जैसी बेहद गंभीर 
स्वास्थ्य परिस्थितियां पैदा हो रही थीं। आरोपी की इन गंभीर आपराधिक और समाज-विरोधी 
गतिविधियों को देखते हुए एवं पुलिस अधीक्षक शाजापुर के प्रतिवेदन के आधार पर जिला 
दण्डाधिकारीजिला शाजापुर ऋजु बाफना द्वारा राष्ट्रीय सुरक्षा अधिनियम, 1980 की धारा 3 के 
तहत दिनांक 19.08.2026 से 03 माह के लिए केन्द्रीय जेल, उज्जैन में निरूद्ध किया जाने हेतु 
आदेश पारित किया गया था। मप्र शासन गृह (सी- अनुभाग) विभाग मंत्रालय वल्लभ भवन, 
भोपाल के आदेश दिनांक 21.09.2026 द्वारा राष्ट्रीय सुरक्षा अधिनियम, 1980 की धारा 9 के 
अधीन गठित मंत्रणा बोर्ड ने आरोपी ताहिर हुसैन पिता रियाज खां उम्र 24 वर्ष निवासी वार्ड 
क्रमांक 10 नुरपुरा शुजालपुर सिटी, थाना शुजालपुर सिटी, जिला शाजापुर (म.प्र.) के विरूद्व 
अधिनियम की धारा 3 की उपधारा (2) के अंतर्गत जिला दण्डाधिकारी शाजापुर द्वारा जारी 
निरोध आदेश (डिटेंशन आर्डर) की पुष्टि करते हुए आरोपी ताहिर हुसैन पिता रियाज खां के 
निरोध की कालावधि 03 (तीन माह) की अवधि समाप्ति अर्थात दिनांक 22.11.2026 तक 
को यथावत रखा गया।

मतदान कें द्रों  का किया निरीक्षण
स्वतंत्र लोकतंत्र। आगर मालवा। नगर परिषद् सुसनेर के अध्यक्ष पद के उप निर्वाचन के 
तहत 29 सितम्बर को होने वाले मतदान में सतत, निष्पक्ष, शांतिपूर्ण एवं सुव्यवस्थित मतदान 
की सभी तैयारियां लगभग पूरी कर ली गई है। कलेक्टर एवं जिला निर्वाचन अधिकारी डॉ. शेर 
सिंह मीना एवं पुलिस अधीक्षक दिलीप सोनी ने बुधवार को सुसनेर पहुंचकर औद्योगिक प्रशिक्षण 
संस्थान सुसनेर में उप निर्वाचन के लिये की जा रही तैयारियों का जायजा लिया। उन्होंने स्ट्रांग 
रूम का निरीक्षण किया और ईव्हीएम मशीन की पर्याप्त सुरक्षा व्यवस्था के साथ प्रशिक्षित 
मास्टर ट्रेनर्स की देखरेख में ईव्हीएम मशीनों की तैयारियों का अवलोकन किया और संबंधित 
अधिकारियों को आवश्यक निर्देश दिए। कलेक्टर एवं एसपी ने बुधवार को सुसनेर में शासकीय 
माध्यमिक विद्यालय में स्थित मतदान केंद्र क्रमांक-11 एवं संतोष कैथोलिक स्कूल में मतदान 
केंद्र क्रमांक-7 एवं 8 का निरीक्षण कर सतत, निष्पक्ष, शांतिपूर्ण एवं सुव्यवस्थित मतदान 
व्यवस्था का जायजा लिया। उन्होंने मतदान केंद्र पर उपलब्ध सुविधाओं की जानकारी भी ली।

फेको तकनीक से मोतियाबिदं के सफल ऑपरेशन
112 मरीजो ंने लाभ लिया, निशुल्क हुआ ऑपरेशन

सुंदरलाल पटवा शासकीय मेडिकल 
कॉलेज मंदसौर एवं इंदिरा गांधी जिला 
चिकित्सालय मंदसौर के नेत्र विभाग 
द्वारा मोतियाबिंद के उपचार में एक 
नई उपलब्धि हासिल की गई है। जिला 
चिकित्सालय में 22 सितंबर 2026 
को नवीनतम फेकोइमल्सीफिकेशन 
(Phacoemulsification) तकनीक 
द्वारा 8 मरीजों के मोतियाबिंद का सफल 
ऑपरेशन कर फोल्डेबल लेंस (Foldable 
IOL) का प्रत्यारोपण किया गया। 
इस आधुनिक तकनीक में बिना टांके के सूक्ष्म 
चीरे से ऑपरेशन किया जाता है, जिससे मरीज 
को जल्द स्वास्थ्य लाभ मिलता है। इससे 
पूर्व दिनांक 21 सितंबर 2026 को प्राथमिक 
स्वास्थ्य केंद्र (PHC) नाहरगढ़ में एक 
विशाल निःशुल्क मोतियाबिंद जाँच शिविर का 
आयोजन किया गया था, जिसमें 112 मरीजों 
ने लाभ लिया। शिविर में चिन्हित मरीजों को 

ही जिला चिकित्सालय लाकर यह अत्याधुनिक 
ऑपरेशन निःशुल्क किया गया। यह संपूर्ण 
शिविर एवं ऑपरेशन नेत्र रोग विभागाध्यक्ष 
डॉ. अतुल भिरुड एवं उनकी टीम द्वारा 
सफलतापूर्वक संपन्न किए गए। इस पुनीत कार्य 
को SPGMC के अधिष्ठाता डॉ. शशि गांधी, 
मुख्य चिकित्सा एवं स्वास्थ्य अधिकारी डॉ. 
आर. के. द्विवेदी एवं सिविल सर्जन डॉ. बी. 
एल. रावत का विशेष मार्गदर्शन प्राप्त हुआ। 

शिविर के आयोजन में PHC नाहरगढ़ के 
स्टाफ एवं रोटरी क्लब मंदसौर का सराहनीय 
सहयोग रहा। जिला चिकित्सालय प्रशासन 
ने सभी सहयोगियों का आभार व्यक्त किया 
है और आमजन से अपील की है कि समय 
पर आँखों की जाँच कराएँ। अधिक जानकारी 
के लिए अजमेरा 9165153003, अरुण  
6263252009, डॉ. अतुल 8146181197 
नंबर पर संपर्क करें।

नमो अन कही कहानियां

 

प्रधानमंत्री नरेन्द्र मोदी के सार्वजनिक 
जीवन में सेवा, समर्पण और सुशासन 
के 25 वर्षपूर्णहोनेके अवसर पर चलाए 
जा रहे सेवा संकल्प अभियान-2026 के 
अंतर्गत ‘नमो सेवा–अनकही कहानियां’ 
कार्यक्रम के तहत बुधवार को उज्जैन 
के विभिन्न वार्डों में नुक्कड़ नाटकों का 
सफल आयोजन किया गया। 
वार्ड क्रमांक 03 एवं 04 में आयोजित 
इन प्रस्तुतियों के माध्यम से सेवा भाव, 
जनकल्याणकारी योजनाओं और विकास 

यात्रा की प्रेरक कहानियों कोआम नागरिकों 
तक सरल एवं रोचक शैली में पहुंचाया गया। 
नुक्कड़ नाटक का आयोजन वार्ड क्रमांक 
03 — 5 नंबर नाका, आगर रोड, वार्ड 
क्रमांक 04 — दालमील चौराहा, इंद्रानगर 
पर कलाकारों ने सड़क किनारे, बाजार क्षेत्र में 
उपस्थित नागरिकों के बीच जीवंत प्रस्तुति दी। 
नाटक में रोजमर्रा की भागदौड़ भरी जिंदगी का 
चित्रण करते हुए कलाकारों ने दर्शकों से संवाद 
साधा और कहा कि 25 वर्ष बीत चुके हैं, थोड़ा 
रुककर पीछे मुड़कर देखना चाहिए—स्कूल के 
दिनों की मस्ती से लेकर सेवा और समर्पण के 
उन प्रसंगों तक, जो समाज को नई दिशा देते हैं।              
दर्शकों ने नाटक की प्रस्तुति की सराहना की।

स्वतंत्र लोकतंत्र । संवाददाता 
उज्जैन

शासनिक इकाई पुनर्गठन आयोग के सचिव विभिन्न स्थलो ंका किया अवलोकन

स्वतंत्र लोकतंत्र । संवाददाता 
मंदसौर

नुक्कड़ नाटक संपन्न
सेवा संकल्प अभियान 2026 के तहत नमो 
सेवा  एवं अनकही कहानी कार्यक्रम के अंतर्गत 
पर सामाजिक एवं सांस्कृतिक विभाग के 
कलाकारों द्वारा ग्राम नगरी, मंदसौर अयोध्या 
बस्ती, डिगांवमाली में बुधवार को नुक्कड़ 
नाटको की आकर्षक प्रस्तुति दी गई। प्रधानमंत्री 
नरेन्द्र मोदी जी के जनसेवा के 25 वर्ष पूर्ण 
होने के उपलक्ष्य में आयोजित कार्यक्रम में 
नुक्कड़ नाटक के माध्यम से जनकल्याणकारी 
योजनाओं की जानकारी दी।

सबसे उत्तम दान है आहार दान : आर्यिका सुप्रज्ञमति माताजी

उत्तम त्याग धर्म पर प्रवचन में कहा-क्रोध, मान, माया और लोभ का त्याग किए बिना मोक्षमार्ग की साधना संभव नही ं

दिगंबर जैन समाज के पर्वराज पर्युषण 
महापर्व के आठवें दिन उत्तम त्याग धर्म 
की आराधना की गई। चतुर्थ पट्टाचार्य 
सुनील सागर महाराज की शिष्या आर्यिका 
सुप्रज्ञमति माताजी ने प्रवचन में त्याग के 
वास्तविक स्वरूप और उसके जीवन में 
महत्व पर प्रकाश डाला।
आर्यिका माताजी ने कहा कि उपवास करना 
अपेक्षाकृत आसान हो सकता है, लेकिन अपने 
राग, द्वेष और कलुषित परिणामों का त्याग 
करना कठिन है। संसारी जीव आठ कर्मों से 
बंधा है और इन कर्मों से मुक्ति के लिए सबसे 
पहले मिथ्यात्व का त्याग करना आवश्यक है। 
संयम का जीवन अपनाने के लिए उत्कृष्ट चर्या 
का पालन और प्रमाद का त्याग करना पड़ता है। 

उन्होंने कहा कि मनुष्य कितना भी धन अर्जित 
कर ले, लेकिन जब पाप कर्म का उदय आता 
है तो संचित धन-संपत्ति भी किसी काम नहीं 
आती। इसलिए शरीर और संसार के प्रति मोह 
को कम करना जरूरी है। मोह कम होने पर 

प्रमाद स्वतः समाप्त होने लगता है और व्यक्ति 
त्याग तथा तप की ओर बढ़ता है। उन्होंने क्रोध, 
मान, माया और लोभ का त्याग करने की प्रेरणा 
दी। माताजी ने कहा कि अर्जित धन को चार 
प्रकार के दान में लगाना चाहिए। इनमें आहार 

दान को सबसे श्रेष्ठ बताते हुए उन्होंने कहा 
कि आहार दान में अन्य दानों की भावना भी 

समाहित होती है। ज्ञान केवल पढ़ने से नहीं, 
बल्कि साधना से प्राप्त होता है।        

स्वतंत्र लोकतंत्र । संवाददाता 
बड़वानी

तपस्वी आचार्य का सुनाया प्रसंग
त्याग की भावना समझाने के लिए आर्यिका माताजी ने तपस्वी सम्राट आचार्य सन्मति सागर 
जी के बनारस चातुर्मास का प्रसंग सुनाया। उन्होंने बताया कि कड़ाके की ठंड में जब संघ के 
साधु नदी किनारे गए, वहां सब्जी विक्रेता ठंडे पानी में उतरकर सब्जियों की मिट्टी साफ कर रहे 
थे। आचार्य ने साधुओं से कहा कि ये लोग जीवनयापन के लिए इतनी ठंड सह रहे हैं, जबकि 
साधुओं को श्रावकों द्वारा आहार में गरम भोजन प्राप्त होता है। इसलिए मोक्षमार्ग के साधकों को 
भी ठंड, गर्मी और बारिश जैसी परिस्थितियों को सहन करते हुए त्याग और संयम के मार्ग पर 
आगे बढ़ना चाहिए।

दिनभर हुए धार्मिक आयोजन
पर्युषण पर्व के अवसर पर सुबह भगवान का अभिषेक, शांतिधारा, नित्य नियम पूजन, सोलह 
कारण जी, दस लक्षण जी, रत्नत्रय एवं तीर्थंकर भगवान की पूजन और आरती हुई। दोपहर में 
तत्त्वार्थ सूत्र का वाचन किया गया। शाम को प्रतिक्रमण, ध्यान, आरती एवं प्रवचन के साथ 
धार्मिक प्रतियोगिता आयोजित की गई।

एससी छात्रावास में लाइब्रेरी की मागं, ज्ञापन साैपंा
छात्रों  ने कहा- खाली कक्ष का उपयोग कर बनाई जाए लाइब्रेरी

शासकीय बालक अनुसूचित जाति 
छात्रावास के छात्रों ने छात्रावास में 
लाइब्रेरी हॉल की सुविधा उपलब्ध कराने 
की मांग को लेकर सहायक आयुक्त, 
जनजातीय कार्य विभाग को ज्ञापन सौंपा। 
छात्रों ने बताया कि छात्रावास के सामने 
ही वर्षों से TCPC भवन बंद और जर्जर 
स्थिति में पड़ा है। यदि भवन के खाली 
कक्ष का उपयोग लाइब्रेरी के लिए किया 
जाए तो छात्रों को पढ़ाई के लिए बेहतर 
स्थान मिल सकता है।
छात्रों का कहना है कि अलग-अलग भवनों 
में रखी सामग्री को एक स्थान पर व्यवस्थित 
कर शेष उपलब्ध कक्ष का उपयोग लाइब्रेरी के 
लिए किया जा सकता है। इससे लंबे समय से 
अनुपयोगी पड़े शासकीय भवन का भी उपयोग 
हो सकेगा। बीएससी तृतीय वर्ष के छात्र राजेश 
वास्कले ने बताया कि अधिकारियों ने TCPC 

भवन का निरीक्षण कर उसकी स्थिति देखने 
का आश्वासन दिया है। बजट उपलब्ध होने 
के बाद लाइब्रेरी के लिए आवश्यक कार्रवाई 
करने की बात कही गई है। छात्रों ने मांग की 
कि प्रक्रिया जल्द पूरी कर छात्रावास में लाइब्रेरी 
शुरू की जाए, ताकि उन्हें पढ़ाई के लिए बाहर 
निजी लाइब्रेरी पर निर्भर न रहना पड़े और 
प्रतियोगी परीक्षाओं की तैयारी के लिए शांत 

वातावरण मिल सके। छात्र सुमित अवस्या ने 
बताया कि छात्रावास में लाइब्रेरी की सुविधा 
नहीं होने के कारण विद्यार्थियों को पढ़ाई और 
प्रतियोगी परीक्षाओं की तैयारी के लिए निजी 
लाइब्रेरी का सहारा लेना पड़ता है। इसके लिए 
उन्हें शुल्क देना पड़ता है। अधिकांश छात्र 
आर्थिक रूप से कमजोर परिवारों से आते हैं, 
ऐसे में अतिरिक्त खर्च करना मुश्किल होता है।

स्वतंत्र लोकतंत्र । संवाददाता 
बड़वानी

त्योहारो ंको लेकर सेंधवा में पुलिस 
अलर्ट, संवेदनशील क्षेत्रों  में फ्लैग मार्च

गणशे पंडाल और चल समारोह मार्गों का निरीक्षण

आगामी अनंत चतुर्दशी, गणेश विसर्जन 
चल समारोह और डोल ग्यारस पर्व को 
शांतिपूर्ण एवं सुरक्षित तरीके से संपन्न 
कराने के लिए सेंधवा पुलिस ने सुरक्षा 
व्यवस्था बढ़ा दी है। पुलिस अधीक्षक 
पद्मविलोचन शुक्ल के निर्देशन में बुधवार 
को शहर के संवेदनशील क्षेत्रों और चल 
समारोह मार्गों पर पुलिस ने पैदल भ्रमण 
कर सुरक्षा व्यवस्था का जायजा लिया।
एसडीओपी अजय वाघमारे एवं थाना प्रभारी 
सेंधवा शहर के नेतृत्व में पुलिस बल ने शहर 
के विभिन्न हिस्सों में फ्लैग मार्च किया। इस 
दौरान गणेश पंडालों और चल समारोह के 
निर्धारित मार्गों की सुरक्षा व्यवस्था देखी गई। 
संवेदनशील स्थानों पर पुलिस बल की तैनाती 
और आवश्यक व्यवस्थाओं की भी समीक्षा 

की गई। पुलिस ने आदतन अपराधियों और 
शांति भंग करने वाले असामाजिक तत्वों की 
गतिविधियों पर विशेष नजर रखने के निर्देश 
दिए हैं। आवश्यकता पड़ने पर ऐसे लोगों के 
खिलाफ प्रतिबंधात्मक कार्रवाई की जाएगी। 
डोल ग्यारस के दौरान श्रद्धालुओं की सुविधा, 
यातायात व्यवस्था और कानून-व्यवस्था बनाए 
रखने के लिए प्रमुख चौराहों एवं संवेदनशील 
स्थानों पर पर्याप्त पुलिस बल तैनात रहेगा। 
पुलिस की साइबर टीम सोशल मीडिया 
प्लेटफॉर्म पर लगातार निगरानी रखेगी।

स्वतंत्र लोकतंत्र । संवाददाता 
बड़वानी

दखु की घड़ी में पाटीदार परिवार ने किया 
नेत्रदान, दो जिदंगियो ंमें लौट सकती है रोशनी

रोटरी क्लब बड़वानी की पहल से कॉर्निया सुरक्षित इंदौर आई बैंक पहुंचाया गया

किसी अपने को खोने का दुख बेहद 
कठिन होता है, लेकिन इसी दुख की 
घड़ी में मानवता को सर्वोपरि रखते हुए 
पाटीदार परिवार ने नेत्रदान का निर्णय 
लेकर समाज के सामने प्रेरणादायक 
उदाहरण प्रस्तुत किया। धार जिले के 
समीप बुदीयाखेड़ी निवासी परसराम 
पटेल के निधन के बाद परिवार ने नेत्रदान 
के लिए सहमति दी। इसके बाद रोटरी 
क्लब बड़वानी के प्रयासों से नेत्रदान की 
प्रक्रिया पूरी कराई गई।
जानकारी के अनुसार रक्तज्योति मंच के दिलीप 
पटेल ने परिवार से संपर्क कर उन्हें नेत्रदान के 
लिए प्रेरित किया। परिवार की सहमति मिलने के 
बाद उन्होंने डॉक्टर पहाड़िया को इसकी सूचना 
दी। इसके बाद डॉ. पहाड़िया एवं निशा रंदा 
परसराम पटेल के निवास पहुंचे और आवश्यक 
प्रक्रिया पूरी कर नेत्रदान कराया।नेत्रदान के 

बाद प्राप्त कॉर्निया को सुरक्षित रूप से एमके 
इंटरनेशनल आई बैंक, इंदौर पहुंचाया गया। 
इससे जरूरतमंद लोगों को दृष्टि प्रदान करने 
की दिशा में मदद मिलेगी।

दखु को सेवा में बदला
रोटरी क्लब ने कहा कि अपने प्रियजन के 
निधन के दुख के बीच परिवार ने नेत्रदान का 
निर्णय लेकर मानव धर्म की मिसाल पेश की है। 

किसी की आंखों की रोशनी किसी जरूरतमंद 
के जीवन में उजाला ला सकती है, इसलिए 
नेत्रदान को लेकर समाज में जागरूकता 
बढ़ाना जरूरी है। इस पुनीत कार्य के लिए 
सुरेश, राजेंद्र, दिलीप, कमल, अनिल, अक्षय, 
विशाल, गौरव, पीयूष, हर्षित पटेल, शम्मी 
बड़ोले सहित पूरे पटेल परिवार के प्रति आभार 
व्यक्त किया। परिवार की पहल से नेत्रदान के 
प्रति जागरूकता बढ़ाने का माध्यम बनेगी।

स्वतंत्र लोकतंत्र । संवाददाता 
बड़वानी

साकेंतिक भाषा ने दिया 
समावेशी समाज का संदेश

बीमा दावो ंऔर स्वरोजगार ऋण में देरी न करें बैंक
स्वतंत्र लोकतंत्र। बड़वानी। प्रधानमंत्री जीवन ज्योति बीमा योजना और प्रधानमंत्री सुरक्षा बीमा योजना के तहत बीमित व्यक्ति की मृत्यु होने पर 
नामित व्यक्ति को बीमा राशि का भुगतान बिना अनावश्यक देरी के करने के निर्देश कलेक्टर जयति सिंह ने बैंकों को दिए। कलेक्टर कार्यालय के 
सभागृह में जिला स्तरीय सलाहकार एवं जिला निगरानी समिति की बैठक हुई। कलेक्टर ने कहा कि दोनों योजनाओं में कम प्रीमियम पर 2 लाख 
रुपए तक का बीमा कवर मिलता है। इसलिए पात्र मामलों में बैंक बिना उचित कारण भुगतान लंबित न रखें। उन्होंने विभिन्न शासकीय स्वरोजगार 
योजनाओं में हितग्राहियों को ऋण स्वीकृत और वितरित करने की प्रक्रिया में भी तेजी लाने के निर्देश दिए, ताकि युवाओं को समय पर रोजगार के 
अवसर मिल सकें। बैठक में नाबार्ड के डीडीएम नवीन श्रीवास्तव ने बताया कि राजपुर के जलखेड़ा में मिर्च-हल्दी व्यवसाय के लिए 9.91 लाख 
तथा बड़वानी के चिकल्या में दाल मिल के लिए 12.04 लाख रुपए की सहायता दी गई है। कृषि, पशुपालन, उद्यानिकी और जिला व्यापार एवं उद्योग 
केंद्र की ऋण योजनाओं की भी समीक्षा हुई। जिला पंचायत सीईओ अर्पित गुप्ता, संयुक्त कलेक्टर राजा रवि वर्मा सहित बैंक अधिकारी उपस्थित रहे।

अनंत चतुर्दशी को लेकर पुलिस अलर्ट 
स्वतंत्र लोकतंत्र। बड़वानी। आगामी अनंत चतुर्दशी एवं गणेश प्रतिमा विसर्जन को शांतिपूर्ण 
और सुरक्षित तरीके से संपन्न कराने के लिए बड़वानी पुलिस ने तैयारियां तेज कर दी हैं। बुधवार 
को पुलिस अधीक्षक पद्मविलोचन शुक्ल की अध्यक्षता में जिले के पुलिस अधिकारियों की समीक्षा 
बैठक हुई। इसमें जिले के सभी एसडीओपी, थाना प्रभारी और चौकी प्रभारी शामिल हुए। बैठक में 
एसपी ने प्रत्येक थाना प्रभारी से उनके क्षेत्र में निकलने वाले झांकी जुलूस के मार्ग, सुरक्षा व्यवस्था 
और विसर्जन स्थलों की जानकारी ली। उन्होंने अधिकारियों को पर्व के दौरान कानून-व्यवस्था 
बनाए रखने के लिए जरूरी इंतजाम पहले से पूरा करने के निर्देश दिए। पुलिस अधीक्षक ने झांकी 
जुलूस के सभी मार्गों का अनिवार्य रूप से निरीक्षण करने और संवेदनशील स्थानों पर पर्याप्त 
CCTV कैमरे लगाने के निर्देश दिए।        

सांकेतिक भाषा भारतीय संस्कृति में लंबे 
समय से विशेष स्थान रखती है। हमारे 
सामाजिक और धार्मिक जीवन में भी 
संकेतों के माध्यम से भावों को व्यक्त 
करने की परंपरा रही है। वर्तमान समय 
में सांकेतिक भाषा आधुनिक विकास 
के साथ समावेशी समाज का महत्वपूर्ण 
माध्यम बन रही है। 
यह बात नगर पालिका अध्यक्ष अश्विनी 
निक्कू चौहान ने बुधवार को कुंडिया बसावट 
स्थित विशेष आवश्यकता वाले बच्चों के 
सीडब्ल्यूएसएन छात्रावास में आयोजित 
अंतरराष्ट्रीय साइन लैंग्वेज डे कार्यक्रम में कही।
कार्यक्रम का आयोजन सामाजिक न्याय 
एवं दिव्यांगजन सशक्तिकरण विभाग एवं 
आशाग्राम ट्रस्ट के संयुक्त तत्वावधान में 
किया गया। कार्यक्रम की शुरुआत दृष्टिबाधित 
बालिका अंगिता द्वारा प्रस्तुत सरस्वती वंदना 
से हुई। नगर पालिका अध्यक्ष ने कहा कि 

सांकेतिक भाषा केवल संवाद का माध्यम नहीं, 
बल्कि भावनाओं को समझने और समाज में 
सभी को समान अवसर देने का जरिया भी है। 
रोजमर्रा के जीवन में हम कई संकेतों का सहज 
रूप से उपयोग करते हैं। ऐसे में सांकेतिक भाषा 
को बढ़ावा देना समावेशी समाज की दिशा में 
महत्वपूर्ण कदम है। आशाग्राम ट्रस्ट के सचिव 
डॉ. चक्रेश पहाड़िया ने विशेष आवश्यकता 
वाले बच्चों के लिए विशेष शिक्षकों की भूमिका 
को महत्वपूर्ण बताया। उन्होंने कहा कि विशेष 
छात्रावासों में विशेष शिक्षकों की नियुक्ति 
आवश्यक है। उन्होंने बताया कि जिला प्रशासन 
के सहयोग से छात्रावास भवन एवं परिसर 
को दिव्यांग बच्चों के अनुकूल सुविधाओं से 
विकसित करने के प्रयास किए गए हैं। ट्रस्ट 
द्वारा विशेष छात्रों के लिए एक और छात्रावास 
संचालित करने की योजना प्रस्तावित है। 
कार्यक्रम में मूकबधिर बालिकाओं भावना, 
ज्योति, रूपाली और सोनाली ने सांकेतिक 
भाषा में सामूहिक नृत्य प्रस्तुत किया। बच्चों 
ने सांकेतिक भाषा में अल्फाबेट और राष्ट्रगान 
प्रस्तुत कर अपनी प्रतिभा दिखाई।            

स्वतंत्र लोकतंत्र । संवाददाता 
बड़वानी

खरगोन, गुरूवार 24 सितंबर 2026 08 खरगोन-बड़वानी
मानो ब्रज उतर आया हो आनंदेश्वर में... 

​15 महीने के नन्हे 'कान्हा' ने बाधंी ऐसी समा ंकि भाव-विह्वल हो उठे श्रद्धालु 

"माखन दे-दे रि मय्या." की तान और 
नन्हे-नन्हे कदमों की थिरकन! बुधवार 
को  जब बड़वाह के आनंदेश्वर महादेव 
मं दिर में श्रीमद्भागवत कथा का पांचवां 
दिन चढ़ा, तो लगा मानो मथुरा-वृंदावन 
की पावन धारा सीधे यहीं उतर आई हो। 
नगर के गोपाल मंदिर, सत्यनारायण मंदिर 
और भीमेश्वर मंदिर समेत सभी देवालयों 
में  भक्ति का रस बरस रहा है, लेकिन 
आ नं देश्वर मंदिर में रचा गया 'बाल-
लीला' का दृश्य हर श्रद्धालु के दिल को 
छू गया।
​व्या स पीठ पर विराजित पं. चंद्र प्रकाश जी 
शास्त्री ने जैसे ही कन्हैया की माखन चोरी 
के  प्रसंग का सजीव वर्णन शुरू किया, मंदिर 
प रिसर तालियों और जयकारों से गूंज उठा। 
कथा  के दौरान सबसे बड़ा आकर्षण बना 
मात्र सवा साल का नन्हा शिशु वीर कांसल। 
कान्हा के रूप में सजे इस मासूम ने जब 
स्वाभाविक अंदाज में मटकी में हाथ डालकर 
माखन निकालना शुरू किया और पूरे मुंह पर 
माखन लपेटकर स्वाद लिया, तो वहां मौजूद 
हर मां का हृदय वात्सल्य से भर उठा। महिला 
श्रद्धालु नन्हे बालक की बलाएं लेने से खुद 
को रोक नहीं सकीं। ​संगीतमय भजनों की धुन 
पर जब इस नन्हे 'कान्हा' के पांव थिरके, तो 
श्रद्धालुओं को ल गा  मानो वे द्वापर युग की 
बाल-लीला अपनी  आंखों से देख रहे हों। 

गोवर्धन पूजा और मटकी फोड़ पर झूमे भक्त 
​बाल-लीला के  साथ-साथ कथा में मटकी 
फोड़ने और भगवान गोवर्धन की भव्य झांकियां 
भी प्रस्तुत की गईं। झांकियों की दिव्यता और 
भजनों की रसधार पर श्रद्धालु देर तक थिरकते 

रहे । माखन चोरी के इस अद्वैत दृश्य ने हर 
किसी के मुख से बरबस यही निकलवा दिया-
"आज तो सचमुच आनंदेश्वर में ब्रज उतर 
आया है!  इस दौरान बड़ी संख्या मंे श्रद्धालु 
मौजूद थे।

स्वतंत्र लोकतंत्र । मनीष शर्मा 
बड़वाह

विकास और सहयोग की नई पहल

आस्थाग्राम ट्रस्ट में बहुउद्देशीय 
भवन का हुआ लोकार्पण  

NTP C  खरगोन की CSR पहल के 
अंत र्गत आस्थाग्राम ट्रस्ट, खरगोन में 
निर्मित बहुउद्देशीय भवन के साथ रसोई 
एवं स्टोर रूम का उद्घाटन किया गया। 
इस पहल से ट्रस्ट परिसर में उपलब्ध 
सुविधाओं को और सुदृढ़ किया गया है। 
इस अवसर पर केशब चंद्र सिंहा राय, 
परियोजना प्रमुख, NTPC खरगोन एवं 
देबामित्रा सिंहा राय, अध्यक्षा, अहिल्या 
महिला मंडल ने वरिष्ठ अधिकारियों एवं 
समिति के वरिष्ठ सदस्यों की उपस्थिति में 
नवनिर्मित सुविधाओं का उद्घाटन किया। 
आस्थाग्राम ट्रस्ट परिसर में आसपास के गांवों 
के आदिवासी बालक-बालिकाओं के लिए 
आवासीय विद्यालय की सुविधा उपलब्ध 

है। इसके साथ ही परिसर में दिव्यांग बच्चों, 
अनाथों एवं बेघर महिलाओं के लिए भी 
देखभाल एवं सहयोग प्रदान किया जाता है। 
नवनिर्मित सुविधाओं से परिसर में शैक्षणिक, 
आवासीय एवं सामुदायिक गतिविधियों के 
लिए अतिरिक्त एवं उपयोगी स्थान उपलब्ध 
होगा, जिससे लाभार्थियों के लिए बेहतर एवं 
अनुकूल वातावरण तैयार करने में सहायता 
मिलेगी। कार्यक्रम के दौरान अहिल्या महिला 
मंडल (AMM) द्वारा ट्रस्ट को पंखे भी 
प्रदान किए गए, जिससे बच्चों एवं परिसर में 
रहने वाले लाभार्थियों की सुविधा एवं दैनिक 
आवश्यकताओं में सहयोग मिल सके। इस 
अवसर पर बच्चों ने अतिथियों का उत्साहपूर्वक 
स्वागत किया तथा मनमोहक सांस्कृतिक 
कार्यक्रम प्रस्तुत किए। कार्यक्रम के दौरान 
लाभार्थियों के बीच फूड पैकेट भी वितरित 
किए गए।

स्वतंत्र लोकतंत्र । संवाददाता 
बड़वाह

सिगंल यजू प्लास्टिक के खिलाफ नपा की 
कार्रवाई, 22 स्थानो ंसे 14 हजार के चालान

प्लास्टिक का उपयोग, भंडारण एवं विक्रय नही ंकरने के लिए समझाइश दी 

स्वच्छता ही सेवा अभियान एवं सेवा 
संकल्प अभियान के अंतर्गत नगर 
पालिका परिषद बड़वाह द्वारा सिंगल 
यूज प्लास्टिक प्रतिबंध एवं जागरूकता 
अभियान चलाया गया। अभियान के 
दौरान नगर के विभिन्न बाजार क्षेत्रों में 
दुकानदारों एवं व्यापारियों को सिंगल 
यूज प्लास्टिक का उपयोग, भंडारण एवं 
विक्रय नहीं करने के लिए समझाइश दी 
गई।
नगर पालिका अध्यक्ष राकेश गुप्ता एवं मुख्य 
नगर पालिका अधिकारी कुलदीप किंशुक के 
मार्गदर्शन में चलाए गए अभियान के दौरान 
प्रतिबंधित सिंगल यूज प्लास्टिक का उपयोग, 
भंडारण एवं विक्रय करते पाए गए लोगों के 
विरुद्ध नियमानुसार चालानी कार्रवाई की 
गई। नगर पालिका द्वारा अभियान के दौरान 

22 स्थानों पर कार्रवाई करते हुए ₹14 हजार 
की चालानी राशि वसूल की गई। साथ ही 
संबंधित दुकानदारों को भविष्य में प्रतिबंधित 
प्लास्टिक का उपयोग एवं विक्रय नहीं करने 
की समझाइश दी गई। नगर पालिका दल 
द्वारा नागरिकों एवं व्यापारियों से अपील की 
गई कि वे सिंगल यूज प्लास्टिक के स्थान 
पर कपड़े के थैले एवं पर्यावरण अनुकूल 
विकल्पों का उपयोग करें और नगर को स्वच्छ 

एवं प्लास्टिक मुक्त बनाने में सहयोग प्रदान 
करें। अभियान के दौरान नगर पालिका दल में 
लोकेंद्र सिंह ठाकुर, देवेंद्र शर्मा, संतोष भैरवे, 
घनश्याम केवट, राजेश सोनी एवं खुशी ठाकुर 
सहित नगर पालिका के संबंधित कर्मचारी एवं 
आईईसी सदस्य उपस्थित रहे। नगर पालिका 
ने बताया कि सिंगल यूज प्लास्टिक के विरुद्ध 
जागरूकता के साथ-साथ नियमानुसार चालानी 
कार्रवाई निरंतर जारी रहेगी।

स्वतंत्र लोकतंत्र । संवाददाता 
बड़वाह

एसडीएम ने ली की बठैक, प्रभारी से कहा, 
किसानो ंऔर व्यापािरयो ंको परेशानी न हो

आज लगेगा छप्पन भोग, अथर्वशीर्ष का सामूहिक पाठ होगा

श्रीगौड़ ब्राह्मण समाज द्वारा गणेश उत्सव 
आध्यात्मिक एवं सांस्कृतिक आयोजनों 
के साथ भक्ति भाव से मनाया जा रहा है। 
इसी कड़ी में आज गुरुवार को गौरीधाम 
स्थित देवयानी सभागृह में रात 8 बजे 
भगवान गणेश को छप्पन भोग अर्पित 
किया जाएगा। श्रद्धालुओं द्वारा गणपति 
अथर्वशीर्ष का सामूहिक पाठ किया 
जाएगा। 
धार्मिक अनुष्ठान के बाद भगवान 
गणेश की महाआरती होगी। समाज 
अध्यक्ष जितेंद्र जोशी ने बताया कि 
उत्सव के तहत विभिन्न धार्मिक और सांस्कृतिक 
कार्यक्रमों का आयोजन किया जा रहा है, जिसमें 
समाजजन उत्साहपूर्वक भाग ले रहे हैं। महिला 
मंडल अध्यक्ष इंदिरा मंडलोई ने बताया कि विभिन्न प्रतियोगिता में जो बच्चे विजेता विजेता रहे उन्हें भी पुरस्कृत किया जाएगा।

श्रीगौड़ ब्राह्मण समाज द्वारा किया जाएगा आयोजन
स्वतंत्र लोकतंत्र । संवाददाता 

खरगोन
गरपति गणशे मंदिर में मोदकसह�त्रेण का लगाया भोग

नगरपति गणेश मंदिर में विशेष धार्मिक अनुष्ठान 
आयोजित हुआ। भगवान श्री गणेश को एक हजार मोदकों 
का मोदकसहस्त्रेण भोग लगाया गया। इस अवसर पर 
मंदिर में विधि-विधान से विशेष पूजन, अभिषेक और 
महाआरती की गई। बड़ी संख्या में श्रद्धालु दर्शन के 
लिए पहुंचे। मंदिर के पंडित सोहम जोशी ने बताया 
कि एक पोराणिक कथा के अनुसार, गणेश जी और 
परशुराम जी के बीच एक युद्ध हुआ था। इस युद्ध में 
गणेश जी का दांत टूट गया था, जिसके कारण उन्हें 
कोई भी चीज़ खाने में काफी तकलीफ हो रही थी। 
ऐसी स्थिति में उनके लिए मोदक बनाए गए थे। क्योंकि 
मोदक काफी मुलायम और मुंह में जाते ही घुल जाने 
वाले होते हैं। साथ ही, ये मीठा होने के कारण मूंह में 
किसी तरह की पीड़ा भी नहीं होती। तभी से लेकर 
गणेश जी मोदक का भोग सबसे अधिक प्रिय है और 

यही कारण है कि, भक्त उन्हें प्रसन्न करने के लिए उनकी सबसे पसंदीदा चीज़ का भोग लगाते हैं। 

सेवा संकल्प बाइक यात्रा खरगोन 
पहुंची, भाजपा ने किया स्वागत

स्वतंत्र लोकतंत्र। खरगोन। प्रधानमंत्री 
नरेंद्र मोदी के जन्मदिन पर वडनगर से 
वाराणसी तक निकली सेवा संकल्प 
बाइक यात्रा मंगलवार देर शाम खरगोन 
पहुंची। भाजपा जिलाध्यक्ष नंदा ब्राह्मणे 
और विधायक बालकृष्ण पाटीदार ने 
कार्यकर्ताओं के साथ बाइक रैली का 
पुष्पवर्षा कर स्वागत किया। 
रैली में 50 बाइकों पर 100 युवा सवार हैं। 
यात्रा में पवित्र नदियों के जल वाला कलश भी 

साथ है, जिसमें भाजपा नेताओं ने कुंदा-नर्मदा 
जल अर्पित किया। राजपुरा स्थित निधिवन में 
पौधरोपण किया गया। बिस्टान में सिकलसेल 
पीड़ितों और सफाईकर्मियों से संवाद किया गया। 
जिलाध्यक्ष ब्राह्मणे ने कहा कि यह यात्रा सिर्फ 
सफर नहीं, युवा शक्ति के जरिए सकारात्मक 
बदलाव का महाअभियान है। विधायक पाटीदार 
ने कहा कि मोदी जी के 25 वर्ष का सार्वजनिक 
जीवन प्रेरणापुंज है। यह यात्रा 10 राज्यों के 
193 जिलों से होकर गुजरेगी।

एशीया के दुसरे नंबर की मिर्च मंडी में नई 
उपज आने लगी है। उपज के साथ समस्या 
भी आने लगी। इसी समस्या के निराकरण 
के लिए एसडीएम सत्यनारायण दर्राें ने 
कृषि उपज मंडी कार्यलय में मंडी प्रभारी 
रामकरण बिरला, प्रभारी तहसीलदार 
संतोष कुशवाह, थाना प्रभारी रामेश्वर 
ठाकुर के साथ व्यापारियों की बैठक ली। 
जिसमे कुछ व्यापारी को जगह उपलब्ध को 
लेकर शिकायत थी। एसडीएम ने मंडी प्रभारी 

से कहा कि व्यापारियों से आवेदन लेकर 
समस्या हल करे। ताकि व्यापारियों के साथ 
किसानों को परेशानियों का सामना करना न 
पड़ा। व्यापारी एवं पुर्व सरपंच ओमप्रकाश 
राठौर ने कहा कि मंडी में चल रहे कार्य में देरी 
एव समतलीकरण नहीं होने से मिर्च की आवक 
बड़ने से परेशानी आएगी, इसपर एसडीएम ने 
मण्डी प्रभारी को ठेकेदार से जल्द कार्य पुर्ण 
करने के लिए कहा। साथ ही एसडीएम ने कहा 
कि किसानों और व्यापारियों को किसी तरह की 
परेशानी न हो, इसका भी विशेष ध्यान रखा 
जाए। इस व्यापारी व किसान मौजूद थे। 

स्वतंत्र लोकतंत्र । संवाददाता 
बेड़िया


